
МӘСКЕУДЕГІ ҚАЗАҚСТАНДЫҚ 
СТУДЕНТТЕР НАУРЫЗ 

МЕРЕКЕСІН ӨТКІЗДІ

ИСІ �АЗА�ТЫ� АТ БАЙЛАР 
АЛТЫН �АЗЫ�Ы – О�Т�СТІК

Ресей Федерациясы И.Федоров атындағы Мәскеу 
мемлекеттік баспа университетінде білім алып 
жатқан қазақстандық студенттер к�ктем мейрамы – 
Наурыз күнін мерекеледі.

Мерекеге ММБУ ректоры, э.ғ.д., профессор 
Константин АНТИПОВ қатысып, қазақстандық 
студенттерді көктем мерекесімен құттықтап, сапалы 
білім алуға сәт-сапар тіледі. «Университеттен күні 
бүгінге дейін жер шарының көптеген мемлекеттерінің 
студенттері білім алды. Біз әлемнің ондаған елімен 
достық қарым-қатынастағы интернационалды 
оқу орнымыз», – деп атап өтті ректор. Студенттер 
ұйымдастырған концерттік бағадарлама барысында ән 
айтылып, би билеп, әр түрлі аспаптарда тамаша өнер 
көрсетілді. Мерекеге қатысушылар қазақтың ұлттық 
киімдерін тамашалап, ұлттық дастарханнан дәм татты.

АУЫЛДАЄЫ 
АРУЛАР

И.Федоров атындағы Мәскеу мемлекеттік 
университеті Ресей, ТМД елдері, Еуразиялық аймақтағы 
медиаиндустрияның ғылым және білім орталығы 
болып табылады. Оқу орны көптеген жылдар бойы 
Ұлттық мемлекеттік Кітап палатасымен жоғары білімді 
мамандар даярлау мәселесінде әріптестік байланыс 
жүргізіп келеді. 

Қазіргі кезде университетте жоғары білім алу 
бағдарламасы бойынша озат әрі болашақ студенттерге 
үлгі болатын қазақстандық 100 студент тегін білім 
алуда. Магистратурада оқитын Кітап палатасының 3 
қызметкерінің бірі диплом қорғап, 1 студент бакалаврда 
білім алуда. ММБУ-да оқитын қазақстандық студенттер 
еліміздегі баспалар, полиграфиялық мекемелермен 
тығыз байланыста.  Қазақстанның баспа және 
полиграфия саласына мамандар даярлау мақсатында 
2014 жылы «AlmatyBookExpo» халықаралық кітап 
көрмесі аясында ҚР Кітап палатасы, Қазақстан 
баспагерлері, полиграфистері және кітап таратушылар 
Ассоциациясы мен И.Федоров атындағы Мәскеу 
мемлекеттік баспа университеті арасында ғылым, білім, 
ақпарат саласында келісім-шартқа қол қойылды. Осы 
келісім-шарт аясында бакалавр, магистратурада «Баспа 
ісі», «Полиграфиялық жабдықтар технологиясы», 
«Қоғаммен байланыс», «Полиграфия технологиясы 
және қаптау өндірісі», т.б. мамандықтары бойынша 
білім алуда.

Бүгінде аталған университетте оқудан тыс 
жұмыстарға, жастар саясатына, жастарды патриоттық 
тәрбиеге баулуға баса назар аударылады. 2015 
жылы университетте И.Федоров атындағы ММБУ 
Интернационалды достық клубы құрылды.

сегіз бірдей театрымен мақтана алады 
Оңтүстік �лкесінде ҚР Тәуелсіздігінің 25 жылдығы 

аясында Р.ОТАРБАЕВТЫҢ шығармашылығына 
арналған «ТЕАТР  КӨКТЕМІ - 2016» облыстық кәсіби 
театрлар фестивалі болып �тті.

Фестивальдің шымылдығын облыстық 
қуыршақ театры Р.Отарбаевтың «Сағыныш шөбі» 
атты қойылымымен ашты. Түстен кейін үш күндік 
фестивальдің ашылу салтанаты Ж.Шанин атындағы 
облыстық академиялық қазақ драма театры 
ғимаратының алдында, өңірдегі театр ұжымдарының 
қызыл кілем үстімен жүріп өтуімен жалғасты. 

Салтанатты шеруге қатысқан өнер ұжымдарының 
заты жергілікті болғанмен аты елімізге танымал 
мәдениет майталмандары. Өнер саңлақтарының 
қойылымдары республикалық байқауларда да бас 
бәйгені алып жүр. Сондықтан болар, жергілікті билік 
өкілдерінен бөлек өзге облыстың басшылары да 
фестивальге арнайы келіп, театр ұжымдарына ақ 
тілектерін жаудырды.

– Оңтүстік Қазақстан облысының әкіміне, 
жалпы, оңтүстік жұртына биылғы театр көктемі 
фестивалін қазақтың дара жазушысы, драматургі 

Рақымжан Отарбаевқа арнағанына Атырау халқы атынан алғыс айтамыз, - дейді 
Атырау облысы әкімінің орынбасары Шыңғыс Мұқан. 

Ал КСРО және Қазақстанның Халық әртісі Асанәлі Әшімов: 
– Күндей жарқырап мінекей, ұлы мейрамды қарсы алып тұрмыз. Бүгін бір 

тарихи есте қалатын күн деп есептеймін. Театр мейрамы қуаныш әкеледі. Жаңалық 
әкеледі. Соны күтеміз. Жақсы спектакль алып келеді. Бұл өңір – театрға оң 
көзімен қарайтын өңір. Сондықтан бұған, әрқашан қуанышпен келеміз. Әр уақытта 
жақсылықпен келеміз. Жақсылықтарың мол болсын, - деп ақ батасын жаудырды. 

Биылғы «Театр көктемі» фестивалі жеңімпаздарына берілетін сый-сыяпат та 
құнды. Бас жүлдеге «Лада» автокөлігі тігілді. 

Жалпы, фестивальге Рахымжан Отарбаевтың шығармалары негізінде Ж.Шанин 
атындағы облыстық академиялық қазақ драма театры «Бас» драмасымен, облыстық 
өзбек драма театры «Аяулым Анфиса» комедиясымен, облыстық әзіл-сықақ және 
сатира театры «Қараша қаздар қайтқанда» драмасымен, облыстық орыс драма 
театры «Двойник» комедиясымен, Қ.Жандарбеков атындағы Жетісай драма театры 
«Түнек торы» драмасымен және Түркістан қаласының сазды драма театры «Мұстафа 
Шоқай» драмасымен қатысты. Ал облыстық опера және балет театры Л.Хамиди, 
А.Жұбановтың «Абай» операсын тарту етті. 

ҚАЗАҚТЫҢ 
АҚЫН ҚЫЗЫ

«ДАРАБОЗ» Б	ЙГЕСІНІҢ 
ДАРА ЖЕҢІМПАЗДАРЫ ОСПАНХАНСЫЗ 

ОТЫЗ ЖЫЛ...

ҚР Мемлекеттік орталық музейі әл-Фараби атындағы Қазақ Ұлттық 
университетімен бірлесіп Қазақстан Республикасы тәуелсіздігінің 
25 жылдығына арналған «Қазіргі жоғарғы білім жүйесіндегі 
археология, этнология және музейтану» атты «VІІІ Оразбаев 
оқулары» халықаралық ғылыми-әдістемелік  конференциясын 
�ткізді. 

Әбдіманап Медеуұлы Оразбаев – белгілі ғалым, археолог, ұстаз, қазіргі 
қазақстандық далалық археологиялық зерттеу әдістемесі мектебінің, 
сондай-ақ Қазақ ұлттық университеті  археология, этнология және 
музейтану кафедрасының негізін қалаушылардың бірі. Ә.М.Оразбаевтың 
бүкіл ғұмыры, ғылыми қызметі қола дәуірі тайпаларының материалдық 
мәдениеті тарихын және ежелгі көшпелілер ескерткіштерін зерттеумен 
байланысты деуге болады. Ол 45 жыл бойы (1954, 1960, 1961, 1964, 1965, 
1967) Солтүстік Қазақстан археологиялық экспедициясын басқарды, әрі 
Батыс Қазақстан аумағында (1968ж.) археологиялық зерттеулер жүргізді, 
1957, 1961,1962, 1963, 1972, 1974 жж. академик Ә.Х. Марғұланмен бірге 
Орталық Қазақстанда археологиялық қазба жұмыстарын атқарды. 
1958, 1985-1988 жж. Шығыс Қазақстан, ал 1989-1990 жж. Семей 
археологиялық экспедициясына жетекшілік етті. Ә.М.Оразбаев Солтүстік 
Қазақстан қола дәуірі ескерткіштерінің кезеңдік кестесін түзіп, андрон 
мәдениеті дамуының федоров, алакөл, замараев сатыларын екшей келе, 
осы сатылардың – кезеңдердің  әрқайсысына өзіндік мәдениет тән деген 
пікірді алға тартты. 

Конференция жұмысына археолог, этнограф, тарихшы ғалымдар:11 
ғылым докторы, 15 ғылым кандидаты, мәдениеттанушылар, музей 
қызметкерлері, Қазақстан, Ресей гуманитарлық ғылым саласының 
мамандары, жоғарғы оқу орындарының (Астана, Алматы, Қарағанды, 
Павлодар, Орал, Ақтөбе, Қызылорда, т.б. қалалар) оқытушылары,  FhD 
докторанттар, магистранттар және студенттер қатынасты.

Конференция барысында Қазақстан және шектес елдерде қазіргі 
кезеңдегі (постсоветтік) археология ғылымының дамуы, археологиялық 
мәдениеттер жалғастығы, этнология саласындағы жаңалықтар, 
археология, этнология, музей ісіндегі тың ұстанымдар, әдістемелер, 
этнология тарихнамасы, археологиялық, этнологиялық экспедициялар 
материалдарын зерделеу, музей коллекциясының археологиялық 
және этнографиялық деректілігі, ескерткіштанудың археологиялық, 
этнологиялық және музеологиялық аспектілері, музейдің ғылыми-білім 
кеңістігі, музейлік құндылықтарды консервациялау, реставрациялау 
мәселелері, ғылым жүйесіндегі тұлғаның орны және т.б. мәселелер 
талқыланды.

Пленарлық мәжілісте ҚР мемлекеттік орталық музейінің директоры, 
профессор Нұрсан Әлімбай, қазақ қоғамындағы парақорлық пен 
сыбайлас жемқорлықтың антропологиясы: генезисі, эволюциясы Һәм 
қазіргі сипаты жайлы ой толғады. Тарих ғылымының докторы, Алтай 
мемлекеттік университетінің профессоры А.А.Тишкин ежелгі және 
орта ғасыр артефактілерін зерттеуде тың әдістемелер, технологиялық 
жетістіктерді қолдану нәтижесі, жетістіктерімен бөлісті, Батыс Қазақстан 
тарих, археология орталығының директоры, профессор М.Н.Сдықов 

Жуырда республикалық «Әлем» әдеби бірлестік пен аудандық 
кітапхананың ұйымдастыруымен қазақтың қара с�зіне жан бітіріп, 
қасиетті халқымыздың рухани құндылығына үлес қосып, �зіндік 
сапалылығымен қайталанбас мұра қалдырған, Қазақстан Жастар одағы 
сыйлығының лауреаты, к�рнекті ақын Күләш Ахметованың 70 жылдық 
мерейтойына орай «Орман», «Менің сәулелі сәттерім»  кітаптарына 
арналған «Қазақтың ақын қызы» атты тұсаукесер рәсімі �тті.

Кешке республикалық «Әлем» әдеби бірлестігінің төрайымы, ақын, 
ауданымыздың мақтанышы Тажикова Ақтолқын Орысбайқызы қатысты.

Кеш барысында ақынның өмірі мен шығармашылығына шолу жасап, 
№1 Шұбарқұдық мектеп-гимназиясының 7-сынып оқушылары Айтасов 
Нұржанат пен Дүйсенбай Даулет «Қазақстан», Мақсот Бекзат «Ғашықпын», 
Инербай Жанна мен Асқарбекова Айдана «Өлең», Шәдиева Әйгерім «Сәуірдің 
сәтті күні» атты өлеңдерін нақышына келтіре оқыса, №3 Шұбарқұдық орта 
мектебінің 7-сынып оқушылары Теміржанова Анель «Қазақтың жанашыры 
қазақ қана», Досберген Гүлханым «Сен қазақсың», Мэлс Абурахметжан 
ақынға арнаған арнау өлеңін оқыды. 

Ақынның «Хабарласпай кеткенің дұрыс болды» өлеңі экран арқылы 
көпшіліктің назарына ұсынылды. 

Кешіміздің қонағы Ақтолқын Орысбайқызы ақын апамыздың кітабын 
арнайы ала келіп,  кітапты кітапханаға сыйға тартты. 

Ақынның сөзі алмастай өткір, гүлдей нәзік, теңіздей терең, таңғы 
шықтай мөлдіреп, самал желдей еседі. Ерекше сырлы да мұңлы, сол себепті 
де өлеңдері халықтың жанына жақын. Сондықтан да әрбір өлеңі сырттай 
әрқайсысы өзінше жеке туынды көрінгенімен бір-бірімен үндесіп, үйлесіп, 
ұштасып жатқан тұтас бір әлем. 

А.Е. ІЗБАҒАНБЕТОВА, 
Темір аудандық орталықтандырылған

 кітапхана жүйесінің әдіскері 
Ақтөбе облысы

Алматыдағы «Рух БГ» 
баспасынан жазушы Бейбіт 
Қойшыбаевтың �ткен ғасырдың 
30-шы жылдарында саясиқуғын-
сүргінге ұшыраған тұлғалар 
жайында сыр шертетін «Түнектен 
оралған есімдер» атты т�рт 
томдық жинағының т�ртінші 
кітабы жарық к�рді (Қойшыбаев 
Б. Түнектен оралған есімдер: тұлға 
және тарих. 4-кітап. Қабырға. – 
Алматы: «Рух БГ» баспасы, 2016. 
– 248 бет + 4 жапсырма бет). Бұл 
томда  жазықсыз жазаланған он 
шақты мемлекет және әдебиет 
пен мәдениет қайраткерлері 
туралы с�з болады.

Төрт томдықтың осы соңғы 
кітабы Қазақ Республикасы 
үкіметінің басшысы Ораз Исаевтың 
өмірі мен қызметі жайында қайта құру жылдарында жарияланған 
материалмен ашылған. Мұнда оқырман Исаевты көрген, қайраткерлік 
қарымына тікелей куә болған, сондай-ақ қызметтестерінің де ол 
жөніндегі пікірлерін кезінде естіп-білген ардагердің жүрекжарды 
естелігімен бірге, оның бейнесін аша түсетін кейбір тарихи құжаттармен 
танысады. КітаптаСанжар Асфендияров, Жанайдар Садуақасов, 
Сұлтан Сегізбаев, Ғабұлхәкім Бөкейханов, Темірбек Жүргенов сынды 
мемлекет қайраткерлері, Мағжан Жұмабаев, Қошке Кемеңгеров, 
Дінше Әділов секілді әдебиет, мәдениет қайраткерлері, сондай-
ақ республикамыздыашаршылықтан кейін басқаруға келген Левон 
Мирзоян хақында материалдар бар. Солармен танысқан оқырманаталған 
тұлғалардыңеліне сіңірген еңбегімен қатар ұлттық тарихымыздың кей 
көмескі беттерінен және саяси репрессияларастарынан біраз мағлұмат 
алады. 

Автор газет-журналдарда отыз шақты жыл ішінде шыққан түрлі 
жарияланымдарынан топтастырылған төрт томдығын аяқтай келе, 
«Сөз соңында» солардың негізінде Алаш қозғалысы дастанын жасауды 
көздейтін үлкен жобасы барын айтады. 

«Түнектен оралған есімдер» жинағы Алаш қозғалысының 100 
жылдығына, Әлихан Бөкейхановтың 150 жылдығына, 1916 жылғы ұлт-
азаттық көтерілістің 100 жылдығына, тәуелсіздіктің  25 жылдығына орай, 
бүткіл ұлт азаттығы жолына жанын берген  күрескерлер  рухына арнап 
шығарылып отыр. Оның Отан тарихымен әуестенетіндер, зерттеушілер, 
студенттер, оқушылар және, әрине, қалың көпшілік үшін пайдалы болары 
кәміл. 

Суретте: Б. Қойшыбаевтың «Түнектен оралған есімдер» 
жинағының 4-кітабы

Осындай атпен ақын, ҚР 
Жазушылар одағының мүшесі 
Әбетхан Тоқтағанның жаңа �леңдер 
жинағы жарыққа шықты. Атының 
�зінде астарлы ой, терең пәлсапа 
жатқан кітаптың тұсаукесері 
Алматыдағы зағип және к�зі 
нашар к�ретіндерге арналған 
республикалық кітапханада 
кесіліп, дос-сыйлас әріптестері, 
іні-бауырлары ақын қуанышын 
б�лісуге келді.  

 «Поэзия – ЖҰМБАҚ, ақын – ҚҰПИЯ 
әлем. Оның алдыңғысы ШЕШІЛІП, 
соңғысы АШЫЛСА, онда поэзияның 
қадір-қасиеті кеткені», - депті ұлы 

Шекспир. Яғни, жұмыр басты пендеге берілген сый – ақындық. Азап та сол. 
Өйткені, ақын – қоғамның барометрі. Дөңгеленген дүниедегі бар дүмпуді нәзік 
жүрегінен өткізетін ақын жаны телегей-теңіз. Маңдайдағы емес, көкіректегі 
екі көздің соқырлығы қауіпті екені сондықтан. Ақын сол себепті сәби секілді 
қорғансыз, адал, алайда дананың сөзін айтады, еріксіз өзіне қаратады. 

Сәбидей пәк сезіммен арамызда өмір сүріп келе жатқан ақынның бірі – 
Әбетхан Тоқтаған. Күн шуақты Шығысын, Зайсанын жанындай жақсы көретін, 
сағыныштан жыр өретін ақынның кезекті жинағын мерейтойына орайластыра 
белгілі жазушы, қоғам қайраткері Талғат Айтбай ағамыз өзінің «Тоғанай Т» 
баспасы арқылы тарту етті. Ал кітаптың тұсауын ақын Зейнолла Тілеужанұлы 
кесті. 

Туған бауырындай болып кеткен дәстүрлі әнші Бауыржан Қарабеков халық 
мұрасынан інжу төксе, Талап Қараш: 

Шабыт қашса Әбетханнан аламын,
Еске түсіріп әдебиеттің сабағын.
Күн бұлттанса ол да енді түк емес
Ақын ағам қас-қабағын бағамын.

Жан қалтасынан Тарбағатай жарығын,
Шығарса енді нұрдан нұрға жарыдың.
Қашан көрсек жап-жас болып жүреді,
Арызданбай алпыстан асқан кәрімін...

Қызыл көрсе шүйлігеді сорғалап,
Алтайы түлкі қашар сонда қорғалап.
Құтқармайды-құтқармайды сабазың,
Көңіл шіркін сездірмесе оң қабақ.

Шабыт қашса Әбекеңді іздеймін,
Болсын мейлі қақаған қыс, күз мейлің.
Бүгін, аға, аңға шығып келейік,
Сонарлатып соңына түсіп іздердің, 
– деп әзілмен өрілген өлеңімен алқа тақты. 
Одан әрі ақынды қаламдас достары құттықтап, кеш бойы өнерпаздар ән-

күймен әрледі. 

«АЙЖАРЫҚ ҒҰМЫР 
КЕШТІМ МЕН...» 

«ОРАЗБАЕВ ОҚУЛАРЫ» СЕГІЗІНШІ МӘРТЕ ӨТТІ 

ТАЛАНТТАР БҮР 
ЖАРАТЫН  «БАЛАУСА»

ҚАЗАҚТЫҢ 
АҚЫН ҚЫЗЫ

«ТҮНЕКТЕН ОРАЛҒАН 
ЕСІМДЕРДІҢ» ТӨРТІНШІ КІТАБЫ  

әріптестерін археологиялық ескерткіштер аумағында тарихи-мәдени 
қорық-музей ұйымдастыру жобасымен таныстырды. Әл-Фараби атындағы 
Қазақ ұлттық университетінің профессорлары Ә.Т.Төлеубаев пен 
М.Елеуов өз баяндамаларында көпшілікті толғандырып жүрген мәселе 
– ескерткіштерді есепке алу ісінің ақсап отырғандығына алаңдаушылық 
білдірді, ежелгі көшпелілер қала жұрты – Жайпақ, ортағасырлық қалалар 
Мырзашөл, Үтіртөбе аумағындағы қазба жұмыстарының нәтижелері 
жайлы баяндап, ескерткіштерді консервациялау, тарихи ландшафт, 
табиғи апаттың алдын-алу мәселесін көтерді. 

ҚР МОМ антропология және этнология орталығының аға ғылыми 
қызметкері К.Б.Сиқымбаева музей экспедициясының Оңтүстік Қазақстан 
облысы, Ордабасы ауданы Күлтөбе кешенінен табылған одонтологиялық 
материалдарды зерттеу нәтижесімен таныстырды.

Конференция аясында «Бағзының жаңғырған куәлері» тақырыбында 
көрме өткізілді. Көрменің негізгі мақсаты тарихи және мәдени 
құндылықтарды сақтаудың бірден-бір  басты мекемесі болып саналатын  
ҚР мемлекеттік орталық музейінің жалпы ұлттық мұраны сақтау ісіне 
қосқан үлесі, артефактілерді (қыш, металл, тас) консервациялау, 
реставрациялау амал-тәсілдерімен, музей реставраторларының 
құндылықтарды жаңғыртудағы  сан-қырлы да күрделі  жұмысымен 
таныстыру  деуге болады. 

Көрме экспозициясында Ә.Х.Марғұлан, М.К.Қадырбаев, Ә.М.Оразбаев, 
З.Самашев,  Э.Усманова, Ж.Құрманқұлов сынды археологтар жетекшілігімен 
(1947-1991жж.) атқарылған экспедициялар материалдарымен қатар ҚР 
МОМ археологиялық экспедициясының олжалары – қола, ерте темір, 
орта ғасырлар артефактілері: қыш ыдыс, қазан, қару, еңбек құралдары, 
кездейсоқ олжалар ұсынылады.  Бұл жәдігерлердің бірқатары 
консервация, реставрация амалдарымен жаңғыртылған. Көрмеде музей 
құндылықтарын реставрациялау барысында атқарылған амал, әдіс-
тәсілдер (реставрацияға тапсырылған заттар сипаттамасы көрсетілген 
акт, заттың төл құжаты, реставрациялық кеңес  отырысының хаттамасы), 
сондай-ақ заттың қалпына келтіруге дейінгі және  – тиесілі жұмыстан 
кейінгі  фотосуреттерімен танысуға болады.Көрме экспозициясында 

Ә. М.Оразбаевтың жеке заттары, өмірі мен ғылыми қызметі жайлы 
мәлімет беретін фотосуреттер, құжаттар топтамасы  қамтылған.

 Мастура САТЫБАЛДИЕВА,
Археология орталығының ғылыми қызметкері 

 Т.Ахтанов атындағы Ақтөбе облыстық драма театрының 
ұйымдастыруымен Республикалық жастар және студенттік театрлары 
арасындағы «Балауса» фестивалінің тұсауы алғаш рет  кесілмек.           

Фестиваль 20-21 сәуір күндері ҚР Тәуелсіздігінің 25 жылдығына орай  
Т.Ахтанов атындағы Ақтөбе облыстық драма театрының ғимаратында 
өткізіледі. Оған еліміздің мәдениет және өнер мекемелерінен, ЖОО мен 
колледждердің жанынан құрылған студенттік театр өнерпаздары мен 
жастар театры қатысады. 

 Фестивальдің мақсаты: қоғамдағы бүгінгі күннің өзекті мәселелеріне 
көңіл аудару, қазіргі заманның эстетикалық талабына сай шығармалардың 
жаңа формаларын таба білу. Театр өнері мен еліміздің ұлттық мәдениетін 
өркендету. Фестиваль аясында жастарға адамгершілік, патриоттық, 
эстетикалық рухта тәрбие беру, жас таланттарды жарыққа шығарып, 
шығармашылық өнерлерін  толықтыру.

Үміткерлердің өнері, көрсететін шығармасының мағыналылығы, 
орындаушының сахнадағы жүріс-тұрысы, актерлық шеберлігі, киген киімі, 
жалпы мәдени деңгейімен бағаланады.  Фестивальдің шарты бойынша 
қойылым бір сағаттан аспауы қажет. Сонымен қатар, еркін тақырып беріліп 
отыр. 

«Балауса» фестивалі болады деген күннен бастап электронды 
поштамызға толастап жазылған хаттар мен театр мекемесіне түскен 
қоңыраулар саны аз емес. Қатысуға өтініш білдірген театрлар арасынан 
талапқа сай іріктеп, нәтижесінде фестивальге 13 театр, оның құрамында 
133 өнерпаз қатысатын болды. Олар: «Алматы-Music» (Алматы), «Дәуір» 
(Семей), «Q» (Қарағанды),  «AZAREE» (Тараз), «Өркен» (Шымкент),  «Ұлы 
Дала» (Орал),  «Кемал» (Ақтөбе), «ALLART»  (Ақтөбе) , «Самғау» (Ақтөбе), 
«Алтын шаңырақ» (Жаңаөзен), Т.Жүргенов атындағы өнер академиясы 
(Алматы),  «Жас толқын» (Көкшетау), «Арын» (Ақтөбе) театрлары.

Фестиваль жеңімпаздары «Ең үздік қойылым», «Ең үздік шығарма», 
«Ең үздік режиссер» , «Ең үздік сценография», «Ең үздік ер адам ролі», 
«Ең үздік әйел адам ролі», «Ең үздік эпизодтық ролі»,  «Көрермендер 
көзайымы» номинацияларымен және бағалы сыйлықтармен марапатталады. 
Өнерпаздардың өнерлерін бағалауға, қазылар алқасының төрағалығына ҚР 
еңбек сіңірген қайраткері, режиссер, театр өнер магистрі Асхат Маемиров 
арнайы шақырылып отыр.

 
Ақмарал ӘБДІҚАЛЫҚ

Халқымыздың дәстүрлі қолөнері – қайнар бұлақ, сарқылмас қазына, 
бай мұра. Бұл – ұлттық санадағы сұлулыққа деген іңкәрліктен пайда 
болған эстетикалық талғам. Зерделі зергерлер¬ әсем бұйымдарды 
дүниеге әкеліп, сұлулықтың санадағы бейнесін жасаған. Сол арқылы 
ұрпақты тәрбиелеп, көркем дүниені меңгеріп, одан әрі жетілдіре берген. 
Бұл бұйымдар адам қажеттіліктерін өтеп қана қоймай, олардың өнер 
әлемі жайындағы көзқарасынан да хабар береді. Шынайы шеберлердің 
туындылары ғасырлар елегінен өтіп, бізге жетті.

Қыз-келіншектердің өздері қандай көрікті болса, үстіне киген әсем 
киімі, тағынған сәнді бұйымдары оларды тіпті құлпыртып жібермейді ме?! 
Қазақ халқының да зергер, ұсталары ерте заманнан-ақ түсті металдардан 
сан алуан бағалы бұйымдар жасап, нәзік жандылардың көркіне көрік 
қосқаны бізге жақсы мәлім. Этнограф-ғалымдардың пайымдауынша, 
солардың ішінде әйел әшекейлері – қазақ қолөнерінің асыл мұрасы.

          Шынында да, қазақтың ұлттық өнерінің бар шеберлігі сән 
бұйымдарына, оның ішінде қыз-келіншектеріміздің киімдері мен 
әшекейіне бұйырған ба дерсің. Себебі түсінікті. Қай заманда, қай елде 
болмасын, көздің жауын алатын, шебердің қиялымен өрнектеліп шыққан 
қайталанбас сыры бар сан түрлі алтын, күміс бағалы тастардан әшекей 
бұйымдар  қайталанбас сәнді ұқыптылықпен жасалады.   

«Сылдыр, сылдыр, сылдыр..,
Қанымды қайнатты құрғыр,
Шық-шық жүрекке тиеді
Күлпара талқан боп сыңғыр», – деп ақын М.Жұмабаев («Шолпы» 

өлеңі)  айтпақшы, халқымыз «Әшекейі жоқ  әйел – жапырағы жоқ ағаш» 
деп теңеуге алып,  қыз-келіндеріміздің сәнді, сымбатты болып жүргенін 
қалаған. «Мүсініңе қарасам, шіркін, көз тоймас құмарым-ай» деп бүткіл 
бойына жарасқан әшекейлерінің бағасын берген. Әйел көркі – масаты  
көйлек, бешпентіне жарасқан сүмбіл шаш, қиылған қасқа бойтұмар, 
өңіржиек, айсырға, қосбілезік, зербелбеу жарасқан. Ұзын шашқа 
тағылатын «ШОЛПЫ»  құрылымы жағынан жеңіл, аса ауыр салмақты етіп 
жасалмаған, тиын, теңгелер тізбектеп, қозғалмалы етіп тізбегіне қымбат 
бағалы тастардан өрмек жасалған. Ал, «ШАШБАУ» болса шолпыдан ұзын 
келген. Күміс шынжырлардан немесе жібек жіптен түрлі моншақтармен 
көмкеріліп шашты ұзын етіп көрсету үшін  шашбау таққан кешегі ару апа-
әжелеріміз. 

Ырымшыл қазақта адамның шашын кез келген жерге тастамайды. 
Олар әйел шашының ұшында тіршіліктің күші бар деп есептейді. Осы 
наным-сенімге сәйкес қыздардың шашын қимай, бұрым етіп өсіріп, 
ұшына шолпы, шашбау байлайды. Шашбауға күміс немесе алтын тиындар 
қадалған. Қазақтардың ежелгі наным-сенімі бойынша, бұрымдағы 
шашбау сыңғыры бойжеткенді қара ниетті күштерден қорғауға 
көмектеседі. Шашбауды қыздар мен жас келіншектер тағады.

Шолпының түрлері:   үзбелі шашбау, көзді шашбау, қозалы шашбау,  
қос үзбелі шашбау, маржанды шашбау, меруертті шашбау, ақықты 
шашбау, тағы сол сияқты.  Оның сыңғырлаған үні әдемі жарасып тұрады. 
Шашбау бойжеткеннің бойында ойлылық, зерделілік, биязылық тәрізді 
қасиеттерді қалыптастырады.

Шашбау – сәндік бұйым. Өрілген бұрымның ұшын бекітеді. Ол күміс  
тиын, маржан қадалған  бауы бар күйінде кездеседі. Шашбауды күмістен 
қақтап жасайды, оған  түрлі-түсті асыл тастарды орнатады, моншақ 

Халқымыздың  �мір  тіршілігінде ағаштан жасалған бұйымдар кең 
таралған. Қазақ халқының тұрмыс тіршілігіндегі, тұтынуындағы бүтін 
аспаптары – ағаш заты. Себебі ертеде қазақтар киіз үйінің �зінен бастап 
ас ішер қасығына дейін ағаштан жасаған. Ағаш бұйымдар пайдалануға 
тиімді тұрмыстық зат қана емес, сән үшін де қолданған. Ертеде бұл 
�нердің иесін «ұста» деп  атап, он саусағынан �нер тамған шеберлігін  
құрмет тұтқан. 

Зағип және к�зі нашар к�ретіндерге арналған кітапханада Алматы 
қалалық мәдениет басқармасына қарасты «Демалыс» мекемесінің 
директоры, ҚР Мәдениет қайраткері, Тұңғыш Президенттің Құрмет 
грамотасының иегері Ғазизхан Әділханов шығармашылығын ортаға 
салып, қайырымдылық концертін берді. 

Жалпы, кешегі тоқырау заманынан бері тістегеннің аузында, 
ұстағанның қолында талан-таражға түсіп кеткен көзі нашар көретіндер 
қоғамына осындай өнерлі, кішіпейіл басшы келгелі ұжымның 
күретамырына қан жүгіріп, құт-берекесі артып жүре бергенін несіне 
жасырамыз?!  Ал қос шырағынан айрылып, тағдыр тауқыметін тартқан 
жандарға рухани демеу, жылы сөз, жан жадыратар ән мен күйден басқа 
не керек?!  Оның үстіне жаратқан пендесін бір жағынан қысса, екінші 
жағынан өнерді үйіп-төгіп бере салатыны несі екен?! Өз өмірлерін әнмен 
өрнектеп, күймен көмкеріп, өзгелердің де көңіл-күйін шуаққа толтырып, 
он екі мүшең аман-сау жер басып жүргеніңе  шүкіршілік етуді көрген сайын 
есіңе сап жүретін осынау жаны жомарт зағып жандардың басын қосып, 
ауыл, аудан, облыс, тіпті шетел асып кететін Ғазизхан Ибрайханұлының 
еңбегі ұшан-теңіз. Бір жылда қаншама   қайырымдылық концертін 
ұйымдастырды десеңізші?! Бүгін Үшқоңырда ән салса, келесі аптада 
Батыс Қазақстаннан бір-ақ шығады бұл өнерпаз топ. Осылайша бір жылда  
саңыраулар мен соқырлар қоғамының қос бірдей ансамблі ел-жерді, атап 
айтқанда, Қарттар үйі, балалар үйі, ауылдық мәдениет үйлері, шипажай, 
демалыс жайларын аралап, жүзге жуық концерт беріпті.  Ғазекеңнің оң 
қолы, «Демалыс» мекемесінің әдіскері Айжан  биылғы жылға да зағиптар 
мүмкіндігін толық ашатындай мазмұнды жоспар түзіп қойды. 

Ғазизхан Ыбырайханұлын зиялы қауым халықтық салт-дәстүр, жөн-
жосықты жетік білетін өнегелі асаба, ретро әндердің орындаушысы 
ретінде де жақсы таниды, тойларын өткізіп беруге жиі шақырады. 

Содан да болар, бұл жолғы есептік мәндегі концертіне көмейіне 
бұлбұл қонақтаған әріптес достары мол тарту-таралғыларын алып, 
арнайы келді. Мәселен, Қажымұқан  Мағазбеков Абайдың  «Айттым сәлем, 
Қаламқас», Қ.Ахметовтың  «Шашу» әндерін орындап, құлақ құрышын 
қандырса,  ұлты орыс бола тұра қазақ әнін жанындай сүйетін Олег 
Никитин Қуат Шілдебаевтың «Отан-Анасын», Е.Хасанғалиевтың «Жасай 
бер, қазақ!» патриоттық әнін беріле шырқады. Қоғамдастықтың белді 
мүшесі, талантты әнші Бәтима Сағынғалиқызы «Сағыныш», «Жібек сезім» 
әндерін, ал Думан Жақанбаев «Арман ой» әнімен көрермен жүрегін 
тебірентті. 

Кештің сәнін «Шабыт» би ансамблінің қыздары шалқыта түсті. Мың 
бұралған арулар «Шашу», өзбек, «Тоты құс»  билерін орындап, көпшіліктің 
қошеметіне бөленсе, Бахадыр Юлдашев «Шайхана», «Меңді қыз» әндерін 
шырқап, көрермен көңілін шырқау көкке көтерді. 

«Өнерлінің өрісі кең» деген сөзде шындық бар. Өнерді сүйетін, оны 
кие деп білетін өнерпаз жандар арамызда көбейе берсе екен. 

Жұрттың бәрі қалаға қашып жатқанда мен де қаңғалақтап қалаға 
келіп ем. Жеке үйің болмағасын бірде анау үйге, бірде мынау үйге түнеп 
шығып жүресің. Жазушы болғасын уайымсыз жып-жылы жерде отырып 
жаныңды жалау ғып жазғың келеді бір. Жұрт жылы жерін бере ме саған. 
Т�р �зінікі, есік сенікі... 

Содан қаланың әкіміне «Үкімет халыққа үй береді» деген сөз рас па?» 
деп хат жазып жібердім. Жауап болмады. Ал әкімге, оның орынбасарына кіру 
деген қиямет қайым екен. Үлкен есіктердің аузында бір-бір полицей маңына 
жолатпай «абалап» күзетіп тұр. Тінтініп жүріп бір күзетсіз есікке кіріп кеттім. 
Ішінде жап- жас бір жігіт отыр екен. Маған ықылассыз қарап қойды. Сосын 
қабағын сәл шытып: 

- Иә, ата, жолыңыз болсын! - дегені.
- Әлей болсын, көкем. Сен не қызмет істейсің?
- Әкімнің бір орынбасарының орынбасарымын.
- Айналайын, орынбасардың орынбасары! Сіздерден үй сұрап хат жазып 

ем.
- Кез келген адамға үй берілмейді. Отанға қандай пайда келтірдіңіз? 

Қандай ерлік жасадыңыз? Не қызмет істедіңіз?
- Жазушы ем...
- Жазушыға үй жоқ!
- Сонда үйді кімге бересіңдер?
- Кешегі екінші дүниежүзілік соғысқа қатысып, 4-5 немісті өлтірсеңіз үй 

береміз. Немесе ауған соғысына қатысып, 20-30 ауғанды өлтірсеңіз үй дайын. 
- Адам өлтірмеген адамға үй жоқ па?
- Біреудің мұрнын бұзсаңыз да үй беріледі. Яғни, боксер болсаңыз.
- Өздерің бұзақы емессіңдер ме? Сексендегі шал кімнің мұрнын бұза 

алады? 
- Онда менің шаруам жоқ. Мен үйдің кімге берілетінін айтып тұрмын. 

Жүгіргіш желаяқ болсаңыз, футболист болсаңыз, шаңғымен таудан 
қарғысаңыз үй әне тұр.

- Маған аспанда өл дегенің бе? Жерде өлейін те, шырағым. 
- Онда менің шаруам жоқ. 150 келі темір көтерсеңіз міне үйдің кілті.150 

келі темір көтерген орыс Иванға, қытай Мау Бауға, кәріс Су Миге, дүнген 

Әрбір адам арман қуып, әсем де үлкен қала Алматыға келіп, жоғары 
оқу орнына түскеніне еш өкінбей, керісінше таңдауы үшін шексіз қуанады. 
Мақтанышпен айта алатын жайт ол, бүгінгі күнде Әл-Фараби атындағы 
Қазақ Ұлттық Университеті – еліміздегі алғашқы классикалық университет 
және «Сапа саласындағы жетістіктері үшін» Қазақстан Республикасы 
Президентінің сыйлығының бірінші жеңімпазы. Жалпы рейтингте еліміздің 
жоғары оқу орындарының тұрақты көшбасшысы екеніне күмән жоқ. Бұл 
университет әлемдегі ең беделді жоғарғы оқу орындарының бірі, рейтингісі 
үздік ЖОО тізіміне енуі де оның үлкен жетістіктерін көрсетеді. Еліміздің ең 
маңдай алды тұлғалары, зиялы қауым өкілдері жиналған. Басқа аймақтарда 
жастар бір көріп, қолтаңбасын алуды арман ететін интеллигенция өкілдері 
қасымызда жүр. Бағалай білгенге бұл - үлкен бақыт. Қазақстанның нөмірі  
бірінші жоғарғы оқу орнынан білімін жетілдіріп ғана емес, осылайша 
рухани сусындап шыққан ұлан еліне еңбегін сіңірмеуі мүмкін емес. Әл-
Фараби атындағы Қазақ Ұлттық Университеті – мүмкіндіктер мекені, 
тұлғалар тағылымы! Шыққан биіктер - менің университет берген білімнің 
жемісі деп білуге болады. Бұл Ұлттық Университет - болашаққа бастар жол.

«Егер ісіңді бүгін бітірмесең, ертең оның түк те мәні болмай қалуы 
да ғажап емес» демекші, бұл ретте Әл-Фараби атындағы Қазақ Ұлттық 
Университеті бір орында қалып қоюға жол бермейді, үнемі алға тартып, 
жігерлендіре түседі және тың жаңалық ашуға, жұмыс жасауға, қаламымды 
ұштап, жазуға, алға ұмтылуға жігер береді. «Талантты адам - барлық 
жағынан талантты» демекші, өне бойындағы талантты ашу үшін өзіңнің 
ізденісіңмен қоса, айналаңдағы  жүрген ортаң да елеулі әсерін тигізетіні 
сөзсіз. Бұл тұрғыда Әл- Фараби атындағы Қазақ Ұлттық университеті білім 
алушыларына өздерін жаңа қырынан көрсетулеріне көмек беруі жағынан 
мақтан тұта алады.  

Ж. Қ.ҚАЛЫМБЕКОВА,
  «Қаржы»кафедрасының аға оқытушысы

С.А.Қайырбек,
  4-курс студенті 

МҮМКІНДІКТЕР  МЕКЕНІ, 
ТҰЛҒАЛАР ТАҒЫЛЫМЫ!

ЖАЗУШЫЄА ЇЙ ЖОЌ 
қыздары Шиншалла мен Миншаллоға, вьетнам Тхи Бхиге үй беріп дорбасын 
долларға толтырып жібердік қой. Олимпиадада олар қазақтың даңқын 
аспанға көтергенін білмейсіз бе?

- Олар үйлерімізді сатып, долларымызды арқалап, еліне кетіп қалған жоқ 
па?

- Ақшасы таусылған күні тағы келіп, Қазақстанды бүкіл әлемнің алдына 
шығарады әлі.

- Оларды неге Қазақстанда ұстап қалмаймыз?
- Қалай?
- Оларды билікке араластыру керек. Мысалы, боксерді соғыс министрі, 

темір көтеретіндерді теміржол министрі, футболисті денсаулық сақтау 
министрі, шаңғышыны премьер- министр етсек олар осында қалады. 
Шіркін, спортсмендер ақылды болады ғой. Бар билікті спортсмендерге 
берсек, Қазақстан алдыңғы қатарлы он елдің қатарына қосылар еді. Менің 
айтқанымды кім қылады? Қылса тасып төгілер едік-ау!...

Орынбасардың орынбасары менің спортсмендерді мақтаған сөзімді 
терістей алған жоқ. Мемлекеттің спортсмендерге оң көзімен, өнер 
адамдарына самарқау қарайтынын көкірегіне тоқып алған түяна бала ғой. 
Сөйтпесе орынбасарға орынбасар бола ма? Сосын ол «мылжың шалға тап 
болдым ба?» дегендей маған тіктеп 
қарап алып: 

- Ата, енді мен сізге соңғы 
сөзімді айтайын,- деді.

- Айта ғой, жаным.
- Даңғыр-дүңгір әншіге, қаң-

ғыр-күнгір күйшіге, бір орнында 
тұра алмайтын көбелек бишіге, 
мылжың жазушыға берілетін үй 
жоқ. Түсінікті ме, сізге?!

- Түсінікті. Өте түсінікті... 

Т�режан МӘНДІБАЙ 
Ақтөбе қаласы 

	НДІ СҮЙСЕҢ  
ҒАЗИЗХАНША СҮЙ!

АҒАШТАН ЖАСАЛҒАН
 БҰЙЫМДАР 

  Қазіргі уақытта бұл кәсіпті қолданбалы сәндік өнер деп айтады. Қазақ 
халқының астау-табағы, құрт езетін астауы, сүт, қымыз құятын шарасы, 
ожау-шөміші, саптыаяқ, ыдыс аяқтың бәрі ағаштан ойылып, әшекейленіп, 
тұтынуға ыңғайлы етіп жасалған. Ағаш табиғи зат болғандықтан таза, 
ұқыпты ұстап қолданса ұзақ жылдарға сақталған. 

Ата-бабаларымыз ағаштың жай-күйін ажырата білген және жасайтын 
технологиясын ұқыпты орындаған. Ыдыс-аяқты көбіне ағаштың безінен, 
яғни  қатты жерінен жасап, ыдыс жарылмауы үшін майлап дайындаған. 
Әдіс-тәсілдерін білер болсақ, бірінші жұмыс – майлау, екіншісі – құрсаулау. 
Майлы суға қайнаған ағашқа су сіңбейді әрі кеуіп кетпейді екен. Мысалы: 
Күбіні алсақ,  қанша май шайқасақ та босап қаңсымайды. Себебі, сырты 

темірмен құрсауланып, ішіне майлы айран піскендіктен ағаш қалпын 
сақтайды.   

       Сарыағаш тарихи-өлкетану музейінің негізгі қорында күнделікті 
тұрмыс-тіршілікте қолдануға арналған ағаш бұйымдар:  күбі, ағаш тегене, 
ағаш ожау, кілем тоқитын құрал тоқпақ сынды жәдігерлеріміз музейдің 
этнография  бөлімінде сақталған. Бұл қолданыста болған бұйымдарды 
Сарыағаш қаласының тұрғыны Арғынбаева Саламат апамыз әкеп тапсырған 
болатын.

ШАШТЫҢ СӘНІ – ШОЛПЫ МЕН ШАШБАУ
тізілген ұзын күміс шынжырлы бауы бар түрлері жиі тараған. Ол жасалған 
материалына байланысты алтын шашбау, күміс шашбау, тілла шашбау деп 
аталады. Бұрындары қазақтар «шашбау шаш арасындағы жын-шайтанды 
қашырады», — деп иланған.

СЫЛДЫРЛАТСАҢ ТИЫНДЫ, 
ЖОҒАЛТАРСЫҢ СЫЙЫҢДЫ...

Шаш теңгелер мен 
шашбаулар көп жағдайда 
әсем шиыршықталған күміс 
бауларға бекітілген тоғыз 
теңгеден тұрады. Тоғыз – 
қазақ ұғымында кие¬лі 
сандардың бірі. Олар бір-
бірімен ұзыннан-ұзақ 
жал¬ға¬сып, шаштың ұшына 
бірге өріледі.  Шашбау  бір-
біріне сым үзбелер арқылы 
бекітіледі. Орталарына асыл 
тастардан көз қондырылған 
теңгелер тізбегінен 
құралады.

Сарыағаш аудандық 
тарихи-өлкетану музейінің 
негізгі қорында сақтаулы 
тұрған қоңыраулы шашбау – 
САМ БТК 359 нөмірлі жәдігер. 
ХІХ ғасырда жасалған. 

Сарыағаш қаласы тұрғыны Сейтқалиева Ботаның айтуы бойынша, 
Құралай есімді нағашы әжесінің тұтынған бұйымы немересіне мұраға 
қалып, ол оны біздің музейге сыйға тапсырды. 

Шашбауды күнделікті үйге тақса, шолпыны сәнді етіп тек тойға, 
мереке күндерінде таққан. Қоңыраулы шолпы таққан қыз қатты күлсе, 
шолпы сыңғырлап, оқыс қимылдарын білдірмеген. Оның үстіне ұзын 
шашты қазақта киелі санаған. Қазақ қызы қарқылдап күлмеген, биязы 
мінезі киген киімі мен тағынған әшекейінен білініп тұрған.  Шолпы-
шашбау қыздардың бойын түзу ұстауға, бұрымының тарқатылмай 
жинақы болуына  үйретер мектеп пе дерсін. Аса ауыр емес металлдан 
жасалған шолпы-шашбаудың  шаш түбіне  өзіндік емдік қасиеті де бар.  
Қыз баланы өте жоғары аялаған қазақ халқым, шолпы сыңғырынан 
қызының хабарын  сезген ата-ана, аға- жеңгелері үйде болсын, құда 
жекжат, туыстары, достары түзде болсын құрмет көрсетіп,  жинақталып 
отырған. Әже-аналарымыз: «Шашың ұзын, әрі қайратты, қалың болсын», 
– деп қыздарына арнайы сыйлық жасаған. Сыйлық алған қыздарымызға 
аталарымыз: «Бұтағың жайқалсын, өрісім кеңейсін!» -деп бата берген. 
Шолпының киесі мен тарихы осында жатыр.

Г.И.ШЕГЕБАЕВА, 
Оңтүстік Қазақстан облыстық тарихи-өлкетану музейі 

 «Сарыағаш» филиалының меңгерушісі

АЛДАСПАН Үш қоңыр

«Оқитын �лке» акциясы  аясында жыл сайын �лке оқыр ман-
дарының белсене қатысуымен �скелең ұрпаққа мол әдеби мұра 
қалдырған жыршы-жырау, ақын-шайырларымыздың шығар-
маларын насихаттау мақсатында 
кітап ханамызда к�птеген іс-ша ра-
лар �ткізіледі. 

Биылғы жылы «Оқитын өлке» 
акциясына Ұлы Абайдың 150 жылдығы 
құрметіне тұңғыш рет өткізілген 
жазба ақындар мүшайрасының бас 
жүлдегері, «Үшбұлақ» жыр кітабы 
үшін Қазақстан Жазушылар Одағының 
І.Жансүгіров атындағы сыйлығының 
иегері, Жамбыл атындағы 
Халықаралық сыйлық иегері, сұлу 
жырымен дүйім жұрттың ықыласына 
бөленген, қазақтың қанатты 
ақыны Есенбай Дүйсенбайұлының 
«Ұланғайыр» жыр жинағы таңдалды. 
Биылғы жылы осы «Ұланғайыр» жыр 
жинағының таңдалуына байланысты 
кітапханамызда «Боз жусанды 
даланың бозжорғасы» атты әдеби кеш 
ұйымдастырылды.

Кеш барысында ақынның өмірі 
мен шығармашылық жолы туралы 
айтылып, кейіннен ақынның табиғатпен астаса үн қатқан  шығармаларын 
№4 Шұбарқұдық орта мектебінің жоғары сынап оқушылары мәнерлеп 
оқып, қаламдастарының ақынға деген арнау өлеңдерін жатқа айтса, 
№1 Шұбарқұдық гимназиясының 3-сынып оқушылары  ақынның 

БОЗ ЖУСАНДЫ 
ДАЛАНЫҢ БОЗЖОРҒАСЫ

өлеңдерін мәнерлеп жеткізді. Сонымен қатар кеште ақынның өмір 
жолы, қызметі туралы естелік суреттерден әзірленген слайд көрсетілсе, 
өнерлі оқушыларымыз қазақтың қара домбырасымен «Қазақ осы» атты 

өлеңін  тарту етті. Сондай-ақ 
«Боз даланың бозторғайы» атты 
кітап көрмесі ұйымдастырылды. 
Көрмеге ақынның «Ұланғайыр», 
«Таң торғайы», «Ақ желкенді 
ағыстар», «Үшбұлақ», «Жаңбыр 
әні», «Пешене» тағы да сол 
сияқты көптеген шығармалары 
жинақталды. Оқырман қауым 
кітап көрмесін үлкен қызы ғу шы-
лықпен тамашалады.

Әдеби кешіміздің қа дірлі 
қонағы Есенбай Дүйсен бай ұлы-
ның сынаптас құрдасы,  зей-
неткер Төлегенова Зейнеп 
апайымыз ақынның өмірбаяны 
мен қызметтегі жетістіктері, 
шығармалары жайлы естеліктер 
айтып өтті. Есенбайдың өлең-
де рімен сусындап өсіп келе 
жат қан жас ұрпақ зейін қоя 
тыңдап, өздерін қызықтарған 
түрлі сұрақтар қойып, тұшымды 

жауаптарын алды. Ақынның шығармашылығына деген қызығушылықтарын 
одан әрі арттырды. Зейнеп апай ұйымдастырушыларға алғысын білдіріп, 
талантты ақынның тәрбиелік маңызы зор туындылары өскелең  ұрпақ 
үшін үлгі болатынын жеткізді. 

Кеш соңында Темір аудандық орталықтандырылған кітапхана 
жүйесінің директоры Жұмағалиева Әсия Нұрқасымқызы қорытынды 
сөз сөйлеп,   Е.Дүйсенбайұлының қазақ әдебиетінде шоқтығы биік тұр-
ған ақындардың бірі екенін, оның туындылары өміршеңдігімен ерек-
шеленетінін айта келіп, кешіміздің қадірлі қонағы Зейнеп апайға алғыс 
білдіріп, сыйлық табыс етті.

Өз жерлестері, әрі барша қазақ поэзиясының мақтанына айналып 
кеткен: Нұрпейістің, Ізтайдың, Қуандық пен сарбаз лирик Сағидың 
ізін басқан Есенбайдың аға буынның поэзиядағы  асыл арнасын ұстай 
отырып, оларға ұқсамайтын өзінше жол табуы – бұл ақынның өз тізгінін 
өзі нық ұстаған әрі бапкер, әрі жүйрік екендігін анықтаса керек. Жалпы, 
әр заманның өз Қазтуғаны болмауы мүмкін де емес сияқты. Әрі жырау, 
әрі батыр қолбасшы Қазтуған екпіні қазіргі қазақ жырында да жақсы 
жалғасын тауып келе жатқанын Есенбайдың шығармаларынан анық 
сезінеміз.

Е.Дүйсенбайұлының өлеңдері, жыр шумақтары ғасырдан ғасырға 
жалғаса береді. Ақын ағаның есімі жалпы қазақ баласына, жырсүйер 
қауымға ыстық екені сөзсіз. Есенбайдың жарқын бейнесі оның 
оқырмандарының жүрегінде осылай мәңгі сақталмақ.  

А.С.ТӨЛЕУМҰХАМБЕТОВА, 
Темір аудандық орталық балалар 
кітапханасының  кітапханашысы 

Ақтөбе облысы

(Жалғасы бар)

Адам баласының алаңғасарлығы мен 
ашкөздігінің қырсығынан құрып бара 
жатқан аңдар мен құстарды, өсімдіктерді 
жазатьш «Қызыл кітап» бар екенін білеміз. 
Жазушы Сұлтанәлі Балғабаев қазак қауымын 
меңдеткен бір емес, бірнеше дерттің аттарын 
атап, түп тамырларын қопара суреттеп 
диагнозын қойып берген мақалаларында 
ұлтымызды «Қызыл кітапка жазылатын халық» 
(«Қазақ әдебиеті» газеті, 1991) деп атады. 
Оқымағандарга, радиодан тыңдамағандарға 
дауа жоқ. Окығандар мен тыңдағандар 
арасында мәселенің дұрыс көтерілгеніне 
сүйсінбеген, бар жанымен мақұлдап, намысы 

қызбаған адам жоқ екеніне күмән болмаса керек. Жан-жануарлар кызыл 
кітабына жазылғандарды Біріккен Ұлттар Ұйымының тапсыруы бойынша 
мемлекеттік өкіметтер, қоғамдық ұйымдар қорғайды. Жеке адамды, жалпы 
адам құқықтарын қорғайтын зандар да жеткілікті. Солардың бәрі адамга 
бостандық, қалауынша өмір сүріп, еңбек етуіне, жақсы тұрмыс құруына, 
тиісті мамандық, білім алуына мүмкіншілік беруді, талаптыға жол ашуды 
көздейді. Талапсыздың аузына ас салып асырауды, кері тартқандарды бері 
тартып қатарға қосуды міндеттейтін декларациялар атымен жоқ. Әуелі 
кызыл кітапқа жазылып, кейіннен құрып кете ме? Әлде қызыл кітаптары 
шығып өркениетті елдердің қатарына қосылып, болашаққа қызылды-
жасылды көш тарта ма? Ол ұлттар мен, ұлыстардың өз қолында. Ұлы Абай 
айтқандай:

Қайрат пен ақыл жол табар, 
Қашқанға да қуғанға. 
Әділет, шапқат кімде бар, 
Сол жарасар туғанға.
Байқайсыз ба, қайрат пен ақыл қашып құтылғысы келгендерге жол 

тауып береді. Дәл солай қуғыншыға да адал қызмет етеді. Қашқанды 
қолға түсіп майып болудан, қуғанды қолы қанданып қылмыскер болудан 
қалай аман сақтауға болады? Ал, қайран қазағымызды құрып кетуден аман 
сақтап, болашақ көшіне қосудың көп жолдарының ең бастысы оларды 
жарамды жерге орналастыру ғой. Жоғарыда айтылғандағыдай, ол жолда 
басты-басты екі кедергі бар. Бірі – өзіміздің енжарлық, талапсыздық, 
кертартпалығымыз да, екіншісі – жарамды жерімізге патша заманында 
қоныстанып, тамырын тереңге жіберген орыс тілді халықтардын 
карсылығы. Құдайға шүкір, қайрат пен ақыл бұлардын біріншілерінде де, 
екіншілерінде де жеткілікті. Қазақтың болашағы туралы ойланғанда оның 
алдында екі жол бар екенін анық көріп жүрміз. Оның біріншісі: жарамды 
жерлерге қоныстанып, жалпы адамзат көшіне қосылу да, екіншісі: шөл 
және шөлейт далада, экологиялық апатты аймақтарда нанымыз таусылып, 
бұйрығымыз жеткенше қалып, ақыры құрып кету. Үшінші жол жоқ. Олай 
болса қай жолга түсеріміз қайрат пен қайраттың, ақыл мен ақылдың 
айқасынан басталады да.

Мұндайда күш тең түсіп, бірін бірі алыса алмаса ше? Арпалысқан 
екі алыптың қайраты қайтып, ақылы азары анық. Екі жағы да титықтап, 
әлсіреп қалады. Қақтығыс-соқтығысты асқындырмау үшін мемлекеттің 
араға түсуі, әділдікті жақтап, оның жеңіске жетуіне көмектесуі шарт. 
Ғасырлық тарихымызға тағы бір оралып, патшалық өкімет қоныс аудару бас 
басқармасының тәжірибесін еске түсіруге тура келеді. Әлгінде ғана айтып 
өткеніміздей, олар казақ жерінің ең тәуірін таңдап алған да крестьяндарды 
шұбыртып әкеліп поселкелерін салған. Қазақтардың қыстауларын бұзған 
да, өздерін «ана жаққа барыңдар» деп көшіріп жіберген ғой.

Қоныс аударған крестьяндар үшін жасаған және бір жақсылығы: 
оларды сонау айшылық алыстағы ішкі Ресейден қазақ даласына қазынаның 
күшімен көшіріп әкелген. Жол шығыны ғана емес, бала-шаға, отбасының 
ішіп-жемі де кқазынаның мойнында болған. Үй-жай, мал, ауылшаруашылық 
құрал-саймандарын сатып алу үшін ақша берген. Керекті ағаш-таспен де 
қамтамасыз етіп отырған. Әбден орнығып, мал малданып, жан-жанданып 
алғанша алым-салық төлеуден босатылған. Мұншама жанашырлықты, шын 
қамқорлықты көрген крестьяндарда жан қалсын ба? Патшасына, оның 
шенеуніктеріне алғыстарын аямай жаудырған.

Бұдан біз қоныс аудару Бас басқармасының қасарысқан 
қарсылықтарына да, жалынышты көз жастарына да қарамай қазақтардың 
қыстауларын бұзып, өздерін қуып жібере алатын үлкен билігі болғанын 
көреміз. Жалаң билік емес, әрине. Ата мекенінен көшіп, жаңа жерге барып 
қоныстанушыларды жарылқап тастайтын қаржысы да жеткілікті болған. 
Қазынаның осынша көмегіне арқа сүйемесе аш-жалаңаш мұжықтар қазақ 
даласына жеткенше талайы жолда қырылып қалмас па еді. Аман-cay 
жеткеннің өзінде жаңа жерде үй салып, егін егіп, мал өсіріп, түтін түтетіп 
кетуі де екіталай екенін шенеуніктер жақсы білген. Сондықтан да олардың 
көп тауқыметін қазынаның мойнына арта салған.

Бұдан, әрине, Қазақ ССР Жер қатынастары және жерге орналастыру 
жөніндегі мемлекеттік комитетке төтенше биліктер берілсін, 
келгінбайлардың үйлерін бұзып, өздерін ата-бабаларының отанына 
ықтиярсыз қайтарып жіберуге құқықты болсын деген ұғым тумайды. 
Олардың жылы орындарын суытып, көшіріп жібермей-ақ, басы артық жерін 
қазақ қоныс аударушылар қорына жергілікті басшылардың, келгінбай 
жұртшылықтың көңіліне қарамай, келісімін сұрамай ала алатындай 

�АЙРАТ ПЕН А�ЫЛ 
КІМДЕ БАР?

жеткілікті билігі болуы шарт. Мұндай билік бәрінен бұрын қарама-
қарсы екі жақтың арпалысы кезінде әділдікті жақтау, ата-бабалары 
жерінен айрылып ар-намысы қорланған, болашағы қыл үстінде тұрған 
бүгінгі ұрпақтың есесін қайтару үшін керек. Комитет қызметкерлерінде 
осындай күшті өкілдіктер болмаса, олар демократия деп, жариялылық 
деп жергілікті жердегі үлкенді-кішілі лауазым иелерінің аузына қарап 
жаутаңдап жүрсе қазақты жарамды жерге орналастыру мәселесі жетімнің 
дәрменсіз зарындай желге ұшып кете барады. Бұл бір.

Екіншіден, шөл даладан, экологиялық апатқа ұшыраған аудандардан 
көшіріліп, жарамды жерлерге қоныстандырылатын қазақтарды 
ынталандыру үшін Комитетте жеткілікті мөлшерде қаржы, құрылыс 
материалдары, ауылшаруашылық құрал-саймандары болуға тиіс. Қиырдан 

оралу процесі тезірек жүрері анық. Келгінбайлардың бәрі болмаса да бір 
бөлегі өзінің отанына қайтуды армандайды. Көшудің қиыншылығы, жол 
шығыны бар. Барған жерінде үй-жай, жұмыс бола ма, жоқ па? Белгісіз. Бір 
кезде тағдыр тәлкегіне ұшырап келіп қалғандар арасында кіжінумен күн 
кешіп, ішқұса болып жүргендер қаншама!

Бесіншіден, Қазақстан жер қатынастары және жерге орналастыру 
жөніндегі Мемлекеттік Комитеті халқымыздың бүгінгі күйкі тіршілігін 
түбірінен өзгертіп, оларды құнарлы жерге – ырыздық бұлақтарының 
басына қоныстандыру мақсатында жұмыс істейтін ерекше мекеме 
болғандықтан оның қызметкерлеріне де ерекше жағдай жасалғаны 
дұрыс. Республикалық министрлктер мен ведомстволардың, концерн, 
компаниялардың еңбек ақыларымен салыстырғанда екі есе артық 

тағайындалса да көптік қылмайды. 
Оның есесі сорлы қазақтың жайлы 
жерге қоныстанып, көсегесі 
көгеруі есебінен қайтады.

Мұны көпсінбеу үшін 
патшалы Ресей қоныс аудару 
Бас Басқармасының өз 
қызметкерлеріне ақыны қалай 
төлегенін білген жөн. Мысалы, 
жерді межелеуші техник жылына 
орта есеппен төрт мың сом 
табыс алған. Сол кезде мінем 
десең көлік, соям десең соғым 
болуға жарайтын ірі жылқының 
құны 40-50 сомнан (Сабыр 
Шариповтың айтуынша - 25 
сомнан. Шығармалар, 1959, 16-
бет) аспайды екен. Межелеуші 
техник дегеніміз қоныс аудару 
Бас басқармасының жүйесіндегі 
ең төменгі шен, лауазым. Соның 
өзі бір жыл жұмыс істеп, 80-100 
жылқыға ие болып жатса, одан 
жоғарылардың қанша табыс 
тапқанын ойша мөлшерлеу қиын 
емес.

Қазақ ССР Жер қатынастары 
және жерге орналастыру 
жөніндегі мемлекеттік комитетіне 
өзіне жүктелген міндеттерді 

ойдағыдай орындау үшін зор билік пен мол қаржы керек болатыны 
сондықтан.

Ұлы Абайға қайта оралып, қайрат пен ақыл хақында, оның қашқанға 
да, қуғанға да жол тауып беретіні туралы айтқанын еске түсірейікші. Содан 
әрі былай деп ауыр сұрақ қойған:

Бастапқы екеу соңғысыз,
Біте қалса қазаққа.
 Алдың - жалын, артың - мұз,
Барар едік кай жаққа?
Бүгінгі қазақ дәл сондай жағдайда. Қыл көпірдің үстіңде тұр. 

Күні кеше отаршыл орыс өкіметі тартып алған, бүгін қайтып барар 
жері – шығыс пен батыстың, оңтүстік пен солтүстіктің қыртысы қалың 
құнарлы аймақтарында, жанды су жағаларында келгінбайлар отыр. Бет 
қаратпайтын, маңайына жақындатпайтын жалын деген сол. Арал және 
ядролық апатқа ұшыраған, шөлден қураған жерді қазақтың артындағы 
тайғанак та ызғарлы мұз демегенде не дейміз? Енді қайда барасың? 
Тұйыққа тірелген осы да.

Тағы да Абай айтқан «бастапқы екеудің соңғысы», жалынды сөндіріп, 
ертеңіне ел қондыратын әділет қолқабысы керек. Қазақстан парламенті 
өзінің жер реформасы туралы заңында жер қатынастары, жерге 
орналастыру мәселесінде әділет туын көтеретін комитет қажеттігін айтқан, 
заңдастырған. Сол заңға сүйене отырып Қазақстан Республикасының 
Президенті арнайы Указ шығарып, сол комитетті құрған. Қайрат пен ақыл 
қазақта қашаннан бар. Жетпейтіні – әділет еді. Енді соған да қол жетті.

Жер қатынастары және жерге орналастыру мемлекеттік комитетіне 
құдай жар болғай!

көшіп келгендер колхоз мүшесі немесе совхоз жұмыскері болып, әкімшіл-
әміршілдерге тәуелділікке түсіп қалмай, бірден фермер болып кетуі үшін 
оларға осындай қолайлы жағдай жасауымыз керек. Бес-он жыл бойы 
салықтан босата алсақ нұр үстіне нұр. Жаңа қоныстанушылар «маған анау 
керек еді, мынау керек еді», деп ауыл-село, аудан әкімдерінің алдына барды 
дегенше олардың салы суға кетті, өрісін өрт алды дей бер. Әбден орнығып, 
етек-жеңін жауып, қымтанып алғанша, шаруашылығы төрт аяғынан тік 
тұрып, нығайғанша жер қатынастары және жерге орналастыру жөніндегі 
Мемлекеттік комитеттің қарауында, қанатының астында болғаны жақсы. 
Оларға керекті қаржы, материал, техника комитет арқылы берілгенде ғана 
тиісті қайтарым бере алады.

Үшіншіден, Қазақстан жеріне қазақтан басқалардың сырттан көшіп 
орналасуына үзілді-кесілді және мәңгілікке тиым салынуға тиіс. Қазақ 
жұртшылығы бұл мәселені республика парламентінің күн тәртібіне 
ұсынғаны қашан. Соны түпкілікті шешетін уақыт жетті.

Сырттан келушілерге мықты тосқауыл қою кетем деушілерге тиым салу 
емес. Немістер көп кетіп жатыр. Бірақ олардың үй-жайларын орыс және 
басқа келгінбайлар басып қалады. Кеткендердің үйлерін, қора-қопсысын 
жерге орналастыру комитетінің жергілікті органдары құнын төлеп алып 
қалып, жаңа қоныстанушы қазақтарга беруге міндетті болсын.

Төртіншіден, Қазақстаннан Ресей және басқа бұрынғы Одаққа 
көшетіндерге де олардың орындарына келетін қазақтармен бірдей 
қамқорлық жасау қажет. Олардың ата-бабалары патша заманында да, 
революциядан кейінгі жылдарда да қазына күшімен көшіп келіп, қазыналық 
үйге кіргенін, қазынаның күшімен шаруашылығын түзеп алғанын жоғарыда 
айттық. Қазакстан Республикасы солардың ұрпақтарының туған Ресейіне 
және басқа да республикалардағы отандарына қайтуына қолайлы жағдай 
туғызып, жол шығынын төлесе, барған жеріне орнығып, шаруашылық 
құрып алу үшін белгілі бір мөлшерде қаржы берсе ата-бабалар отанына 

(Жалғасы. Басы өткен сандарда.)

Осы жәйтке байланысты тағы бір хабарласқанымызда, ол ыршып 
түсті. «Адамға тіпті жұмыс істеттірмедің ғой» (байқайсыз ба, сіз деген 
сыпайыгершіліктің ізі де жоқ) деп дауысын көтеріп, тәп-тәуір зіл көрсетті. 
Сөйтіп, біз бұл мәселеде онымен түсіністік  таба алмадық. «Бір қызым 
бар, ол одан да өткен сорақы» демекші, орынбасардан қарауындағы 
қызметкердің қызмет этикасына қатысты мән-жайды білмек болғанымызда 
алған жауабымыз осындай. «Сенген қойым сен болсаң» дегендей, бұл кезде 
орынбасардың өзі де қызмет этикасын бұзғаны анық еді. Бұдан кейін бұл 
тақырыптағы әңгіменің өзін жалғастыра берудің де ыңғайы келмейтін 
секілді. Дегенмен, баспасөздің тәрбиелік ықпалы деген бар. Осы жолдарды 
да сондай оң ниетпен жазып отырмыз.

Қызмет этикасынан ауытқудың басты себебін арнайы әзірлік пен 
дағдының кемшілігінен іздегеніміз жөн. Өкінішке қарай, біздегі мемлекеттік 
қызметкерлердің бірқатары «Мемлекеттік қызмет туралы» Заң мен Үкіметтің 
өзге де ережелерін белден басуға бейім тұрады. Оған құрметпен қарау 
сезімін орнықтырмаған.

Тұжырымдап айтқанда, олардан мұны сұрап, талап ету жағы да кемшін 
бе деп қаласың. Ал кезінде республикада, облыстарда құрылған тәртіптік 
кеңестер қызмет этикасы, басшы беделі, бет-бейнесі тұрғысында едәуір 
қызмет атқарған еді. Ал қазір олардың орнында қалған мекемелер тек 
ақпар жинаумен ғана шұғылданатындай әсер қалдырады. 

 
4-тақырып

БАСПАСӨЗ БОСТАНДЫҒЫ. ЗАҢ, 
ЗАҢДЫЛЫҚ, ЗАҢСЫЗДЫҚ

«...Мемлекеттік қызметкерлердің жеке бас  этикасы
күн тәртібінен түспейді. Мемлекеттік қызметкерлердің
бойында адамға жаны ашымаушылық, безбүйректік, селқостық деген 

қайдан ғана пайда болады? Мемлекетке қызмет ету, ең алдымен, халыққа 
қызмет ету деген сөз.Кабинетке кірген сайын осы сөзді  іштей бір  қайталап 
қойған артық емес».

Нұрсұлтан Назарбаев.  

Бұл тақырыпта да айтылатын ойдың құйылатын байтақ көлі – 
журналистің кәсіби әдебі.

Адам баласы жауынан қалай, немен қорғанады? Таяқпен? Танкпен? 
Заңмен?

Журналистердің де, журналист еместердің де өмірдегі, қоғамдағы басты 
қалқаны – әуелі заң, кодекс. Заң дегеніміз не? Заң – әр қоғамның, әрбір 
жеке адамның өмір сүру ережесі. Заң – тәртіп, талап,  тиым, шара, жаза.

Әлбетте, шара бар да, жаза бар. Шара қолданады, жазаға тартады. 
Ауызша ескерту, екінші қайтара ескерту, жазбаша ескерту, көпшіліктің 
талқысына салу, қызметтен босату – бәрі-бәрі тәртіп, шара. Шараға 
қарағанда жазаның табиғаты қаталдау. Жазалаудың түрі көп. Ол – дүре, 
дарға асу, зындан, түрме, абақты т.б.

Заң – жалпы есім: шариғат заңы, жаратылыс заңы, өмір заңы, неке заңы, 
Ом заңы, қайшылық заңы, ұлттық дәстүр заңы  т.б.  болып  келеді.  «Жеті 
жарғы» – дәстүр заңы, әрі тарихи құжат. Бұлардың барлығының жиынтығы 
– әдеп заңы.

Заң. Заң жоқ болса үкімет те, мемлекет те жоқ. Заңы жоқ халық – тобыр.
Заңның ғылыми анықтамасы:
Заң – заттардың, құбылыстардың немесе процестердің өзара 

байланыстылығы, олардың бір-біріне тәуелділігі.
Мемлекеттің ең жоғарғы өкімет органдары қабылдайтын, ерекше 

заңдылық күші бар  жалпыға ортақ жоба, ереже.
Қалыптасқан белгілі бір тәртіп, жүйе. Заңдылық – белгілі бір заң 

жүйелері, заңдар жиынтығы.
                                                            /Қазақ тілінің түсіндірме сөздігінен/
 Заңдылық дегеніміз – заң өлшем-нормаларының жалпы сипаты. 

Заңсыздық заң нормаларының бұзылуы, заңнан ауытқу. 
Ал жазаның ғылыми атауы – кодекс. Кодекстің әр заманда, әр елде әр 

түрлі атаулары болған. Кәсіптік этика туралы заң /Швеция, 1900/, Тәртіп 
хартиясы /Франция, 1918/, Этика кодекстері және журналистік практиканың 

Алматы қаласы ОКЖ-нің №4 кітапханасы балғын оқырмандары 
«Кәусар бұлақ» деп аталатын сүйікті кітабымен сусындатып келе 
жатқан қазақ балалар әдебиетінің к�рнекті қаламгерлерімен, 
баспагерлермен жүздесті.  

 «ZHERSU» корпорациясы мен Қазақстан Жазушылар Одағының 
бастамасымен 2006 жылдан бері ұйымдастырылып келе жатқан 
Халықаралық «Дарабоз» байқауынан мүдірмей өтіп, аламан бәйгеде жүлде 
алған шығармалар енген «Кәусар бұлақ» жинағы биыл оныншы рет өз 
оқырмандарының қолына жетті.

Экраннан арнайы дайындалған «Дараларды даралаған Дарабоз» 
атты слайд-презентация 
көрсетіліп тұрды. Оқу залында 
«Балалық шағымның сүйікті 
кітаптары» атты кітап жаймасы 
ұйымдастырылып, кітапхана 
қызметкерлері қызықты 
кітаптарға шолу жасады. 

«Кәусар бұлақ» кітабы – 
жас ұрпақты ұлттық рухани 
құндылықтарға, имандылық 
пен адалдыққа, әсемдік пен 
шығармашылыққа, өз ұлтының 
өткен тарихы мен салт-
дәстүріне деген сүйіспеншілік 
рухқа баулитын тартымды да 
мазмұнды шығармалар шоғырын 
молайтуда. Әдеби-сазды подуим 
төріне жазушы, ақын, Қазақстан 
Жазушылар Одағының мүшесі, 
Халықаралық «Алаш» әдеби 
сыйлығының лауреаты, 
«Дарабоз» конкурсының 
бірнеше дүркін жүлдегері, 
«Баянжүрек» баспасының 
директоры  Арасанбай Естенов, 
ақын, Б.Бұлқышев атындағы 
сыйлықтың лауреаты, Қазақстан Жазушылар Одағының хатшысы, Қазақстан 
Жазушылар Одағы балалар әдебиеті кеңесінің жетекшісі – Сұлтан Қалиев, 
ақын, журналист, аудармашы, «Дарабоз» әдеби сыйлығының 2015 жылғы 
жеңімпазы, 1-орын иегері Қайырбек Шағыр, жазушы, тілші, «Дарабоз» 
әдеби сыйлығының 2-орын иегері Мейіржан Жылқыбай қонақ ретінде 
шақырылды.

Әдеби шараның шымылдығын жас өркен Әбдібеков Әлімхан «Қазақ 
елі» әнімен ашып берді. Әсем әннен бастау алған әдеби кеш қонақтардың 
жылы лебіздерімен жалғасын тапты. Көрнекті қаламгер Сұлтан Қалиұлы  
«Дарабоз» бәйгесі балалар жазушысы Шәкен Күмісбаевтың бастамасымен 
қазақ балалар әдебиетін дамыту, балалар әдебиетінде қалам тербеп 
жүрген қаламгерлерді қолдау мақсатында ұйымдастырылғанын атап өтті, 
бәйгеге түсетін үздік шығармаларға қойылатын талаптар мен әділқазылар 
алқасының шешімі қалай шығарылатыны жайында ой бөлісті. 

«ДАРАБОЗ» Б	ЙГЕСІНІҢ 
ДАРА ЖЕҢІМПАЗДАРЫ

Мазмұны бай, әсем безендірілген, сын сайыста мүдірмей өтіп, жүлде алған 
шығармаларды балғын оқырманның талабына сай жинақ ретінде ұсыну – 
тарих еншісінен ойып тұрып орын алар, ерен еңбек жемісі. Олай дейтініміз, 
жас оқырманның көңілінен шығатындай кітап шығару – кез-келген 
баспагердің қолынан келе бермес ұлы іс. Балғын оқырмандардың сүйікті 
кітабына айналған «Кәусар бұлақтың» сегіз кітабын жарқыратып шығаруда 
«Баянжүрек» баспасының еңбегі зор болды. «Баянжүрек» баспасы шығарған 
бұл кітаптар талғампаз оқырманның көңіліндегі пернені дәл басатын, оның 
рухани сұраныстарына шын мәнінде жауап беретін, барлық талаптарына 
сай келген құнды кітаптарға айналған еді. Балғын оқырмандар «Кәусар 

бұлақ» жинақтарының 
ғажайып мұқабасы, 
әсем суреттері бар 
жүлдегер шығармаларды 
ерекше шат-шадыман 
қуанышпен қызыға оқиды. 
«Баянжүрек» баспасының 
директоры Арасанбай 
Естенов өз сөзінде 
«Жақсының жақсылығын 
айт, нұры тасысын» дей 
келе, қазақ балалар 
әдебиетін өркендетуге, 
ұлттық спорт, ағартушылық 
саласында көптеген игі 
бастамаларға демеуші 
болып жүрген «ZHER-
SU» корпорациясының 
директоры, жомарт 
жанды азамат Бауыржан 
Кеңесбекұлы Оспановтың 
азаматтық келбетін толық 
ашып берді, «Дарабоз» 
байқауының шарттарымен 
таныстырды. Баспагерге 
кітапхананың қырағы көз 

оқырмандары 2015 жылы «Алма» баспасынан шыққан «Кәусар бұлақтың» 
оныншы жинағынан байқаған кемшіліктері туралы қойған сұрақтарына 
жауап берді. «Кітап шығару оңай іс емес. Жасөспірім оқырманға ұнайтын 
құнды кітап білікті мамандардың қажырлы еңбектерінің арқасында ғана 
сәтті шығады», – деп атап өтті. Ал, «Алма» баспасы тоғызыншы жинақ 
шықпай жатып, «Кәусар бұлақтың» оныншы жинағын шығарған. Жинақта 
орын алған кемшіліктерге де тоқталып өтті. «Дарабоз» бәйгесі арқылы 
әдебиет көшіне қосылып, қалың оқырмандарға таныла бастаған жас 
қаламгерлердің біразын атай келе: «Жастарды шығармашылыққа тәрбиелеу 
жолында «Дарабоздың» рөлі өте зор болды», - деп сөзін түйіндеді. 

«Дарабоздың» жүлдегерлері Қайырбек Шағыр мен Мейіржан 
Жылқыбай жас қауымға  дүниенің тетігі кітап оқу, білімде екендігін жас 
оқырмандардың естеріне тағы да бір сала кетті.  

«Жауһар жардан қанаттанып өсемін» кезеңі аясында жалпы білім 

беретін №4 орта мектептің оқушылары: Сұлтанова Махаббат, Қалдарбеков 
Азамат, Садырбайұлы Сүйінбай, Нұрсұлтанқызы Аяулы, М.Мақатаев 
атындағы №140 мектеп-гимназияның оқушылары: Жайырова Нұрила, 
Бекұлы Үпілмәлік, Азаматқызы Айдай, Шин Әмина, М.Әуезов атындағы №128 
жалпы білім беретін орта мектептің оқушылары: Тастанбекова Мейірім мен 
Елепберген Балғын «Дарабоз» бәйгесінен жүлде алып, «Кәусар бұлақ-2015» 
жинағына енген жақұт өлең-жырларды нақышына келтіре мәнерлеп оқып, 
жырдан шашу шашты.

Әдеби-сазды кеште Рахимов Ескендір халық әні «Көк айдай» мен 
патриоттық «Көк тудың желбірегені» әндерін тамылжыта орындап, 
оқырмандар мен жүлдегер қаламгерлердің ыстық ықыласына бөленді.

  Сұхбаттасу барысында қаламгер ағаларымыз сұрақтарға толықтай 
жауап бере отырып, бүлдіршіндерге шығармашылық туралы ақыл-
кеңестерін беріп, тура жол нұсқады. Отырыс соңында оқырмандар 
авторлардан қолтаңба алып, ұзаққа дейін қаумалап жібермеді. «Кәусар 
бұлаққа» енген тамаша туындылармен сусындап, жас өскелең ұрпақтың 
сапалы білім алуының, рухани дамуы мен кемелденуінің кілті кітапта 
екендігіне бүгін куә болдық.

нормалары /Голландия, 1921/, Журнализм канондары /Америка, 1923/, 
Пресса кодекстері /Германия, 1973/, БАҚ-тың негізгі принциптері туралы 
Декларация /ЮНЕСКО, 1943/, Словения журналистерінің кодексі т.б. 

Бір замандарда баспасөз билеуші алпауыттардың мүддесін көздеп, 
солардың ашса – алақанында, жұмса – жұдырығында болды. Ыңғайға 
келмеген журналистер қуғын-сүргінге ұшырады. Оларды қорғайтын 
заң, кодекс болмады. Бұл мәселемен заманында В.Ломоносов біршама 
айналысқан, бірақ ол  көздеген мақсатын аяқтай алмай  өмірден озады.

«Журнализм канондарын» қабылдаған – американдық басылымдар 
редакторларының қауымдастығы. Канон күні бүгінге шейін өзгеріссіз келе 
жатыр. Бірер үзінді.   

«Баспасөз /пресса/ – қоғамдық немесе жартылай қоғамдық институт. 
Оның басты мақсаты – оқырманға ақиқат мағлұмат беру, үкіметті бақылап 
отыруға көмектесу». Баспасөз – әркімнің игілігі және әркім газет шығаруға 
ерікті. 

Пресса немесе баспасөз бақылауда болады.Ғайбаттап жазуға болмайды.
Хабарлар,  деректер мен мәліметтерді бұрмаламау.
Жалпыадамзаттық әдеп, ізгілік нормаларын сақтау.
Өзіңді ыңғайсыз жағдайға қалдыратындай болса да мәліметтерге мықты 

болу.

табынуды насихаттауға жол берілмейді».
/Сөз немесе баспасөз бостандығы/
«...Журналист  лауазымды адамдардың қабылдауында болуға, суретке 

түсіруге, куәлік көрсетіп шеру /демонстрация/, митингілерге, табиғат 
апаттары болған жерлерде болуға, өзінің намысына қайшы келетін 
материалды өз қолын қойып жазудан бас тартуға, редакция материалдарын 
әзірлеу барысында мазмұны бұрмаланған материалдардан өзінің қойған 

қолын алып тастауға, авторлық құпияның сақталуын ескеруге құқылы.
/Журналистің құқықтары/ 
«...Журналист редакцияның ішкі тәртібін орындауға немесе жарғысын 

/устав/ басшылыққа алуға, азаматтардың құқықтарын, заңды мүдделерін, 
ұлттық қадір-қасиетін, мемлекеттік органдар мен ұйымдардың құқықтарын 
құрметтеуге міндетті».

/Журналистің міндеттері/
Журналист бұл міндеттерді  ұстанбай, заңды белінен басса, онда ол 

заңның алдында жауап береді.  
Журналистің кәсіби заң ережелері, міне, тайға таңба басқандай, осылай 

сөйлейді. Ал, өмірде? Баспасөз беттерінде? Телерадиода? 
Қай заман, қай қоғамда да заң – заң. Қайшылықсыз адам, қайшылықсыз 

қоғам жоқ. Кеңес қоғамы тұсында да жақсы заң, жақсы идеялар болды. 
«Еңбек ет деген осы заң, дем ал деген осы заң, білім ал деген осы заң» – сол 
қоғамда да көп айтылды. Заңға қаратып айтылған мұндай жақсы сөз қазір 
аз ба? Оған қарап бүгінгі өмірде заңдылық, заңсыздықтар жоқ дей аламыз 
ба? Біреулердің бірнеше үйі бар. Ал, көп балалы Жанна Сембекова қорада 
тұрады. /«Айқын», 12.01.2010ж./. Бұны қалай түсінеміз? Заңдылық? 
Заңсыздық? Қайшылық?

Қоғамның әрбір мүшесі, оның ішінде журналистер де заңның әділдігіне 
зәру. Өйткені, қайнаған өмірдің қақ ортасында жүретін, кейде арандап, 
күйіп кететін де солар. Халықтың жоғын жоқтап, мұңын мұңдаймын деп 
жүріп оққа ұшып жатқандары қаншама?! 

«Жариялылықты қолдау жөніндегі қызмет» жетекшісі Борис 
Тимошенконың мәлімдеуінше, 10 жылда Ресей федерациясында 148 
журналист қаза тапқан. Сонымен қатар таяу жылдағы редакциялар мен 
журналистерге қоқан-лоққы көрсетілген 99 оқиға тіркелген» /«Алматы 
ақшамы», 16.01.2003ж./.  Біздің республикамызда мұндай фактілер жоқ па? 
Өз ажалдарынан дегенімізбен, сатирик-журналистер Нуриден Муфтаховтың, 
Жұматай Сабыржанұлының, Тоқтархан Шәріпжановтың қазасын зерттеген 
кім бар?!  

 

Ағаттық, қателіктер жіберілгендей болса – түзеу.
Демократиялық институттар мен моральдың жалпы нормаларын сақтап, 

құрметтеу т.б. 
Мазмұн, мән-мағынасы жағынан Кеңес қоғамы тұсындағы БАҚ 

ережелері «Американ журнализм канондарының» көшірмесі болмаса да 
моральдық-этикалық ұқсастығы бар. 

Тәуелсіз Қазақстанда БАҚ туралы заң бірнеше рет жаңартылды. 
Жаңартылғанға дейін ұзақ талқылаудан өтті. Парламенттің кезекті 
мәжілісінде жазушы, қоғам қайраткері Алтыншаш Жағанова: «Бұқаралық 
ақпарат құралдары туралы заңымыз қазіргі уақыттың талабына 
жауап бере алмайды. Сондықтан оны жаңартуымыз, жаңғыртуымыз 
керек» деп пікір білдірді. Профессор Сағымбай Қозыбаевтың пікірі де 
осыған ұқсас: «Заманның ағымына, дамуына қарай журналистиканың 
нормалары жетілдіріліп отырса, онда тұрған ештеме жоқ» /«Экспресс-К»: 
11.12.2001ж./. Осындай бүкілхалықтық талқылаудың нәтижесінде 
бұқаралық ақпарат құралдары туралы заң 1999 жылдың шілде айында 
қабылданды /«Заң газеті», 11.08.1999ж./. 

Заң 7 тарау, 26 баптан тұрады.
1. Жалпы ережелер.
2. БАҚ-тың қызметін ұйымдастыру.
3. БАҚ-ты тарату.
4. БАҚ-тың азаматтармен және ұйымдармен қарым-қатынасы.
5. Журналистің құқықтары мен міндеттері.
6. Журналистерді тіркеу /аккредиттеу/.
7. БАҚ туралы заңдарды бұзғаны үшін жауапкершілік. 
Бұлардың ішінде бүгінгі тақырыпқа тікелей қатыстысы 1-ші, 5-ші, 7-ші 

тараулары.  
«...Сөз бостандығын теріс пайдалануға жол берілмейді. Қоғамдық 

құрылысты күштеп құлатуға немесе өзгертуге, республиканың егемендігі 
мен территориялық тұтастығын бұзуға шақыру, соғысты, зорлық-зомбылық 
пен қатігездікті, нәсілдік, ұлттық, діни астамшылықты немесе төзімсіздікті 
насихаттау және рулық артықшылықтарды, қатігездік пен зорлыққа (Жалғасы бар)

(Жалғасы. Басы өткен сандарда.)

50 мен 35 және 30. Бір к�рген к�зге сиқыр сияқтанып тұрған 
мына 3 цифр – айтар әңгімемнің әптиегі. Олай болса, Оқырман дос, 
осыларға қарай ж�нелейік те, неге бұлайша тұрғандарын білейік!

Біз жазушыларға арнап салынған қырық пәтерлі үйде 8 жыл көрші  
тұрдық. Әдресіміз: «Алматы қаласы, «Жамбыл көшесі», №165». 

Жаңа қонысқа көшіп барған күннің ертеңінде есік алдында кездесе 
қалғанымызда ол жымыңдап тұрып:

-Мына үйдің дені сау екен. Осыған ұқсас үйде тұрдым ғой, бәтшағар 
қызық еді:  бірінші  пәтерінде жілік шақсаң, елуінші пәтеріне естілетін, - 
деді. Жұқа құйма қабырғалардан құрастырылғанүйлерді әжуалағаны. 

-Ал мына үйің қалай?- дедім, қазақы «жілік шақсаң» қалжыңының 
жалғасын естігім келіп.  Бүкіл бет-ауызы күліп тұрды да:

-Бір бөлмеңде бомба жарсаң,  екінші бөлмеңе естіле қоймас,- деді. 
Кірпіштен  салынған үйге кіргеніне риза болғаны.

Сол жайлы баспанада, оның о жақ, бұ жағындағы үйлерде тұратын  
қазекемдер Ол Осекең, яғни Оспанхан  Әубәкіров  туралы алуан-алуан 
әңгіме айтып жүрді. Мысалы:

Ол жақын мекемелердің бірінде қызмет істейтін Кеңес атты жігітпен 
аралас-құралас екен. Он шақты жас кіші Кеңес оны ағалап, сәлем беріп 
жүрген. Бір мереке алдында екеуі тағы кездесе қалады. Інісі еңбегіне 
қарай берілген орден-медальдарын тағып шыққан екен. Өзіне ондайлардың 
біреуі де бұйырмаған ағасы бұрынырақ «қамшылап»:

-О, Кеңке, ағеке, ассалаумағалейкүм! Сіз соғысқа қатысқан екенсіз 
ғой?! - депті.

Бұл бір. Екіншісі:
Осекеңнің ертеңді-кеш үй маңында қыдырыстап жүретін әдеті бар-ды. 

Кеңсе атаулыда мықшиып жұмыс істемеген жан, бар уақыты өзінікі. Сондай 
рахат сәттерінің бірінде жап-жас милиционер қазақ келіп амандасады да:

-Аға, сіз мына төрт қабатты үйде тұрасыз ғой, ә?- дейді.
-Бірінші подьезд, үшінші қабат, алтыншы пәтер!
Өзіне рапорт бергендей қаздия қалғанына, нық-нық сөйлегеніне іші 

жылып кеткен милиционер жымиып:
-Аға, сізге бір сұрақ қойсам деп едім, - дейді.
-Бірінші сұрағыңды қойдың ғой, ендігісін санамай-ақ қоя бер.   
-Алдыңғы жақтарыңыздағы анау жекеменшік үйге кеше түнде ұры 

түсіпті, байқап қалған көршілерінің айтуынша, ұры қазақ әйел сияқты. Сіз 
осы маңда жиі жүресіз, сондай сезікті әйелді көрмедіңіз бе?

-Көрдім.
-Қашан?
-Алдыңғы күні де, кеше де, бүгін  де.
-Түр-түсін айтып бере аласыз ба?
-Неге айтып бере алмаймын? Айтқанда мен айтайын оны. Орта бойлы,    

арық та емес, семіз де емес. Қараторы. Қасы-көзі де қап-қара. Аңқылдап 
сөйлейтін ашық мінезді әйел. Отыз тісінің он шақтысы - алтын мен күміс. 
Аты - Нұрсұлу.

-Фамилиясы кім? - дейді милиционер,  қуанғанын жасыра алмай елп 
етіп.

-Айналайын, оны енді өзінен сұра.
-Қайда тұратынын… білмейсіз бе?
-Білем. Менің пәтерімде тұрады.
-Қалай?!.  Неге?!.
-Әй, шошқа, ол - менің әйелім! Менімен тұрмағанда кіммен тұруы 

керек? - деп ағекесі  ақтарыла  күледі. Не күлерін, не ыза боларын білмеген 
милиционер абдырап:

-Аға, сіз кімсіз, то-есть, аты-жөніңіз қалай? - дейді.
-Айналайын інім, менің атым - Оспанхан, жөнім - Әубәкіров.
-Ой, аға! Мен сізді сырттай жақсы білемін, күлдіретін әңгіме-

өлеңдеріңізді ылғы оқып жүремін, «Сүзеген сөзіңізді» білемін! - деп сайрай 
жөнелген інісін Осекең иығынан құшақтап:

-Екеуіміз  танысып  болдық, енді үйге жүре ғой,- деп үйіне апарып, бір 
кітабын силапты...

Радио тілшілерінің бірі сұхбаттасып отырып: «Аға, жер мен көктің арасы 
қанша?» деген «оқыс» әзіл сұрақ қойғанда: «Жер мен көктің арасы жер мен 
көктей!» - деп жауап қайырған Осекең жайында «жер мен көкті» аралап 
жүрген осындай әзіл-аңыз көп. Әзіл түбі - ақиқат десек, соның бәрінде де 
негіз, бастаукөз бар. 

Және бірі былайша: Осекеңнің жасы елуге толғанда ел-жұрты (Алматы 
облысының Жамбыл ауданы) шақырып, бірнеше күн құрметтеп,  сужаңа 
болмағанмен жап-жақсы аутокөлік мінгізіп қайтарыпты. Сонымен үйіне 
келіп түскенде көліктің құжаттарын ұсынған шофер жігітке  Осекең:

-Тоқтай тұр, бала, - дейді де, мәшиненінің алды-артына шығып қарап, 
кәнігі шоферлерше дөңгелектерін бір-бір теуіп байқап, жымыңдап: - Итің 
мықты екен, ә?- деп шоферге қарап: - Бала, сенің осындай төртдөңгелегің 
бар ма?- дейді.

-Жоқ,- дейді анау.
-Мені пәленбай күн бағып-қағып қалғып-шұлғып жүргендердің 

арасында сендей сілесі қата шаршаған күшік жоқ. Сені бүгін-ертең басқалар 
тұрғай үйіңдегі келін де танымай қалар. Сондықтан, әйдә, жүр! - деп шофер 
жігітті қолынан ұстап, дедектетіп апарып мәшінге отырғызып: - Айналайын 
інім, осы итті саған силадым, ырылдатып-ырылдатып ызаландырып ал да, 
келінге қарай қайқай! - дейді. Шофердің есі шығып, не дерін білмей:

-Аға, аға… - дей берсе керек.
-Мен мұны ырылдатып мініп жүре алмаймын, бұл енді сенікі, берген 

бастықтарға қазір телефонмен айтамын, бар, қайқай!
-Аға!..
-Әй, бала, сен шошқа болма, айтқанды ұқ, зымырат! - деп Осекең шоферді 

арқасынан қағып, мәшіннің есігін жауып: - Жөнел, кәне! Жарықта келінге 
жет! Ал тайып тұр! - дейді. 

Сол хикаяты туралы сұрағанымда ол әдетінше мәз бола қырылдақ 
күлкісіне басып:

-Сөйтпегенде қайт дейсің? Одан бұрында әлгібір «Москвич» деген 
торпақты мінгенмін. Бір күні сол тұлпарыммен Ұзынағаштан шіреніп, екі 
көзім, әрине, аспанда, жүйткітіп келе жатсам, ілгерілеп бір самолет кетіп 
барады, осылай қарай. «Өй, шошқа сол, Алматыға менен бұрын жетпекшісің 
бе?!» - деп педальді последний миллиметріне дейін бастым ғой бағана!  
Сөйтіп, «Москвичімді» шыңғыртып шауып келе жатып, бір кезде бір жерге 

ОСПАНХАНСЫЗ 
ОТЫЗ ЖЫЛ...

топ ете түстім. Есім сау. Ұшып тұрып қарасам: тәйір атқыр тұлпарым жол 
жиегіндегі сорайған бағанды бір шекесімен сүзіп кеп қалған да, құдауәндә, 
шалқасынан түсіп, келген жағына қарап жатыр. Мені әйтеуір бір жерінен 
қапшықша лақтырып тастай салған! Содан кейін: «Қой, бүйтіп баған санай 
берсем,  Алматы электрсіз, телефонсыз қалып жүрер» деп құнды қаулы 
қабылдадым да,   төртдөңгелек пәледен құтылғанмын,- деді...

Екеуіміз бірде, кешкісін, үйіміздің қарсысындағы азық-түлік дүкенінде 
тоқайласып қалдық.

-Е, Осеке, не ғып жүрсің? - дедім.
-Мыналарға,- деп мені қолтықтап, шыны жаймалардың жанына алып 

барды да, жайрап жатқан балықтардың басы қырқылғандарын нұсқап:
-Мына байғұстардың атын білесің бе?- деді.
-Ставрида ғой.
-Мен осыған өлең шығардым.
-Не деп?
-Ассалаумағалейкүм, ставрида! Әлі өтпей жатырсың ба, мыстан риба?! 

деп, - деді де, қырылдай күліп, қолын сермеп кете барды...

Осекең бір күні «Балалар бұйымы» дүкеніне барса, құрдастарының бірі 
велосипед көріп тұр екен.

-Е, дұрыс, тоғыз ай, тоғыз күншіліктен үш айда жетіп келген күшігің  
мұны үш айында-ақ мініп алар, - депті. Құрдасы қатты ашуланып, біразға 
дейін сөйлеспей жүріпті. Сөйтсе, ол құрдасының келіні тойдан кейін үш 
айдан соң босанып қалған екен...

Шығармалары көзі қарақты қазақты түгел құмартырып, ішек-
сілесін қатыра күлдіретін Осекең марқұм жайындағы аңыз әңгіме айтып 
тауысқысыз. Бәрі де аса бір жылы лебізбен, жеңіл күлкімен көмкеріліп 
айтылады. Міне, 30 жыл болды. Әлі де айтыла береді. Халқына ескірмес, 
тозбас жүздеген әңгіме-өлең силаған классиктің әзіл-сықақ, әжуа-
оспақ, мысқыл-мазақ дүниелерінің  көбі халқының аузында. «Оспанхан» 
деген сөзді естігенде елең етпейтін, езу тарта қалмайтын қазақ жоқ дей 
аламын. Оның: Көдиі мен Сөдиі, Айдаубайы мен Байлаубайы, Мимырты 
мен Қошқылы, Анауы мен Мынауы, Кәуікбайы мен Әусегі, Ойнакүлі мен 
Бөдені… - бәрі де Осекеңнен «бата алған» күйлерінде арғы жақ пен бергі 
жақта одыраңдап, тасыраңдап, жылмыңдап, қылмыңдап жортып жүр. 
Танимыз, күлеміз, есіркейміз, жиіркенеміз… Неге, не үшін?  Оспанхан 
шетінен тізіп, мінездеме беріп кеткен. «Оспанхан» дегенді құлағымыз 
шалғанда-ақ олардың әрқайсысының сықпыт-сиқы көз алдымызға келе 
қалады. Тәптіштеп айтуды, дәлелдеп түсіндіруді қажет етпейді. «Лениншіл 
жас» (бүгінде «Жас алаш») гәзетінде «Сүзеген сөз» әзіл-сықақ отауын 
тіккен, «Тамашаның» түтінін түзулеген, «Қымызханаға» сан саба силаған, 
республикалық  «Қуыршақ театрын» қаз тұрғызған, гәзет-журналдар 
мен теле-радионы тапқыр да көркем қазақы күлкіге, әні сәтті табылған 
әзіл өлеңге қарық қылған Оспанхан ғой  Ол!  Серб әдебиетінің классигі 
сықақшы БраниславНушичті, түріктің ғажап әзілқойы Әзиз Несинді қазақ 
оқырмандарына алғаш таныстырғаны және бар!

1978-жылы «Лениншіл жастың» редакциясы маған Оспанханмен сұхбат 
жасауды тапсырды. Жолықтық. Әңгіме соқтық.

-Әзіл-сықақ ауылына қалай келдің?- дедім.
-Әу баста, тілімнің бұрала беретініне қарамай, әртист боламын деп     

консерваторияның қорасына 
кіріп кеп кеттім. «Актер» 
деген қабырға гәзеті бар 
екен, тыныш жүрмей, со ған 
студент жолдастарыма арнап, 
оқытушыларға деп әзіл өлең 
жазуды бастадым. Оқығандар: 
«Өй, маладесс!» деп қол-
паштайтын болды да, мен олар 
күлген сайын еліріп жаза 
бердім, жаза бердім, сөйтіп, 
дәндеп алдым!

(Осы тұста «ат шалдырып» 
айтарым: 1981-жылы Мәскеуде, 
КСРО жазушыларының құрыл-
тайында Түркиядан шақырылған 
құрметті мейманмен – әлемге 
әйгілі Әзиз Несинмен таныстым. 
Оның қазақ әзіл-сықағының 
жай-күйіне қатысты сауалына 
Би-ағаны – Бейімбет Майлинді 
және Оспанханды бетке ұстай 
біраз «лекция оқып», «Күлеміз 
бе, қайтеміз?» деген жинағымды 
силадым. Жинақта: «Иә, Әзеке, 
Сіз кімсіз?» және «Әзиз Несиннің 
Алматыдағы інісі» (Оспанхан 
туралы) деген мақалаларым 
бар-ды. Несин балаша қуанып: 
«Ініме сәлем айтыңыз!» деді. 
Әрине, үйге келген сағатта телефон арқылы айттым. Осекең мәз болды. 
Міне, 35!)

-Әңгіме-өлеңдерің  кәдімгі гәзетке алғаш шыққанда қайтіп қуандың?
-Кәдімгі  атша жата қалып аунадым.
-Сатирада сиынатын тәңірің кім?
-Абайдың қара сөздері.
«Сиынарың кім?» дегенге біз сыздаңқырап, бәлденіңкіреп, ойланғанға 

ұқсас кейіп көрсетіңкіреп, әлемдік әзіл-сықақтағы ұлыларды атап, 
бағамызды бүгінгі базар нарқынан да қымбаттатып жібереміз. Ал 
жаратылысынан қарапайым Оспанхан өйткен жоқ. Менің сәл таңданғанымды 
аңғара қойды да, Абекеңнің қара сөздерінен  «уыс-уыс» үзінді айтты. Заман, 
қоғам, адам жайындағы ең толық суреттеме, мінездеме, сипаттаманың 
Қара сөздерде жатқаны аян. Оқы, ойлан, түсін. Кезектеп керегіңді ал да, 
- қолыңнан келеді екен, - жаза бер. Оспанханға құдай оқи білетін, түсіне 
білетін, жаза білетін қасиет силаған ғой. Күле білетіні өз алдына. Ол күле 
білетін. «Ақындардың әйелі неге арық болады?» әңгімесінің кейіпкері 
- бәйбішесі Нұрсұлу тізіп айтып жүрсе, біз де шет жағасын білетін едік: 
Осекең күлкілі жәйтті айтар алдында да, жазуға ыңғайланғанда да әуелі өзі 
қайта-қайта күліп, әбден рахаттанатын. Қай шығармасын оқи бастасаң-ақ  
қалың күлкінің ортасына еніп бара жатасың ғой. Оқырманының сол күйін 
автор өз басынан өткеретіні - сырт көзге бір ерекше қызық. Бірде: «Бізге 
де айтсаңшы, біз де күлейік те!» - деп қағытқанымда оның: - Енді қайтейін, 
шошқалар шошаңдап көз алдымда тұрып алады», - дегені бар. Ол інілерін 
қатты жақсы көре қалжыңдағанда да «шошқалап» алатын. Соны ескеріп: 

-Шошаңдаған шошқа кейіпкерлеріңді де жақсы көретіннен саумысың?- 
деп   едім, ол  күліп алып:  

-Олар мені жақсы көретін сияқты, Нұрсұлуымша күндіз ойымнан, түнде 
түсімнен кетпейді, сонсоң мен де жақсы көруге міндетті шығармын деп 
ойлаймын, - дегені.

Әзіл - кейіпкеріңнің көңілін жыққың келмегендегі күлкің, ал сықақ -       
кейіпкеріңнің тұқымын құртқың келгендегі күлкің. Оспанханда әзіл басым 
еді. Тумысында қулық-сұмдығы жоқ ашық-жарқын жан өмірдегі небір 
алаяқтыққа, аярлыққа  аянышпен қарап: «Ей, байғұс, шынымен өстіп өтер 
ме екенсің?!.» деп кеткен тәрізденеді...

Осекеңнің туған әкесі – Тұрсынәлі Ыстыбаев Алматы облысы, Жамбыл 

ауданындағы «Қастек» колхозының бастығы кезінде, 1937-жылы «халық 
жауы» деген жаланың құрбаны болыпты. Үш жасында әкесіз жетім атанған 
Оспанханның келешегін ойлаған шешесі Әубәкір деген жігітке тұрмысқа 
шыққан. Әубәкір парасатты жан екен, балаға өгейлік жасамапты. Алақаны 
аялы Әукеңді  Оспанхан  туған әкесіндей силап өсіпті.  Мұны бірде ақын 
ағамыз Әнуәрбек Дүйсенбиев үшеуіміз бас қосып отырғанымызда 
Осекеңніңөзі айтқаны есімде. «Қалқаман-Мамыр» хиссасындағы 
Қалқаманның ұрпағы Әнекең екеуі туыс екен.

Бұ  дүниеге 1934-жылы, мамыр айының 4-і күні іңгәләп келген Осекең 
небары 52 жыл өмір сүрді. О, жалған! Сағыныш шіркін жүректі саздырып 
жүр...

Осекеңнің өзі жоқ болса да, ел-жұрты 60 жылдығын жақсылап тойлады. 
Ұстазымыз Темірбек Қожекеев бас болған сықақшылар қауымы түгел 
бардық. Ат жарысы, тай жарысы болды. Естелік кеші концертпен көмкерілді. 

70 жылдығын бүкіл республика көлемінде өткізу жөн болады дестік.  
Жазушылар одағының басшыларына ой-пікірлерімді жазып білдірдім. 
Өзіміздің де іске кірісуіміз керек.  Үкіметімізге, Бас министрдің мәдениет 

мәселелері жөніндегі орынбасары Иманғали Тасмағамбетовке, Баспасөз 
министріміз Алтынбек Сәрсенбаевқа (бүгінде марқұм асыл азаматымыздың 
жаны жәннәттә болсын!) хат жазып, Осекеңнің мерейтойына оның 
шығармалары жиыны 8 том болады, соны шығаруға қол ұштарын беруді 
өтіндім. Жауап келді. Көрсеткен көлемімнің жартысын, яғни 4 томын 
дайындауды айтыпты, тойына арнап 2003-жылы шығарып беретіндерін 
мәлімдепті. Осекеңнің бәйбішесі Нұрсұлудан шүйінші сұрап, «қорамсаққа 
қол салдық». Нұрекең қуаныштан жасарып жүре берді. Осекеңнің есен-
сау, бейқам кездерінде гәзет-журнал беттеріне шашылып, жиналмай қала 
берген, үй мұрағатында қолжазба күйінде жатып қалған әңгіме, өлең, 
пьесаларын компьютерден өткізіп, менің алдыма да үйіп тастады, көмекке 
құлшына ұмтылған  Үмбекеңе де – Үмбетбай Уайдаұлына да құшақтатты. 
Гәзет-журнал, радиоға да тарата бастады. «Тоқсан қызға бағаланған 
Қамажайдан» артық болмаса кем емес Нұрсұлудың ынта-ықыласына, 
қажыр-қайратына тәнті болдық. Қазақтың Оспанханының аруағын ардақ 
тұтушы жары, ұл-қыз сүйген ана, немере-шөбере өсіріп отырған апа-
әже, ыстық та сұлу сезім иесі Нұрсұлуға: «Құдай қуат беріп, жақсылыққа 
кенеліп, 100 жаса!» - дестік.

Осекеңнің 70 жылдығы, жиырма төрт айды артта қалдырып барып, 2005-
жылы өткізілді. Мұның алдында туған өңірі Жамбыл ауданында жақсылап 
тойланды – облыс, аудан басшыларына мың бір алғыс! Ол тойды атқаруға 
бес қаруын сайлап кіріскен, Оспанхан көкесі «таксидей көк көзім» деп 
еркелеткен ең сүйкімді шәкірті, балапандай жұп-жұмсақ  ініміз Көпен Әмір-
Бек 100 жасасын!

Мерейтойына дүйім жұрт болып дүрлігіп, алты жыл бойы: - Оспанхан, 
Осекең! - деп атын аузымыздан тастамай жүргенімізге көнермес күлкісіне 
баға жетпес классик ұстазымыздың аруағы риза болар, бірақ біздің - көзі 
тірі шәкірттерінің көкейінде, жасырып қайтейік, қыжыл жоқ емес. Ол - 4 
томын шығару жоспарланған жылы Иманғалидың да, Алтынбектің де басқа 
қызметке кете қалғандары, олардың орнына отырғандардың «ауыздарын қу 
шөппен сүртіп», бізге дәм-татымы жоқ сөзден табақ тартқандары. Көптомдық 
шығарудай игі істі бастаған «Қазығұрт» баспасы үкіметтің «тендер» деп 

аталатын бетпағы жыл сайын 
қысып беретін мардымсыз 
қаржыға қарайлай-қарайлай, 
4 томды жиыны сегіз жылда 
әрең шығарды. Ей, берекесіз 
дүние-ай!..                                                                                             

Осекеңнің 80 жылдығы... 
әйтеуір өткізілді. 

...Бүкіл бет-ауызы күліп 
келе жатқан Осекеңді көрген 
сайын ол маған жұмыр 
басты пенде емес, құдайдың 
өзі адам қалыбына құя 
салған тіп-тірі Әзіл-Сықақ 
сияқтанатын. Екеуіміз алғаш 
1966-жылдың көкек айында 
таныстық. Міне, 50! 

Бірде, көрші кезімізде, 
үйінде жалғыз өзі қырылдай 
қарқылдап жүргенін де 
көргенім бар.

-Оу, Осеке, жол болсын! – 
дедім, әзілімді астарлап.

-Кел, жүр, бірге күлейік! – 
деді ол, дізгін бермей. Күлген 
бойы мені білегімнен ұстай 
алып, жазу үстеліне қарай 
«қайқайды».

-Мына пәлені оқышы! 
– дейді, үстелде жатқан 

парақтарды балуанға  тән мығым иегімен меңзеп. Өзі тағы күліп, шегініп 
кетті. «Үретін ит пен күлетін ит» деп тақырып қойып жаза бастаған әңгімесі 
екен. - Өзің күлмегенге басқалар да күлмейді ғой, - дейді.

Ол шынында күлу үшін, күлдіру үшін туғандай еді. Замандастарының 
арасында, меніңше, ой-оқиға ойнату, сөз ойнатуда Осекеңе жете алған 
әзіл-сықақшы әлі жоқпыз. Көшбасшымыздың өзін де, күлкісін де сағынып 
жүрміз.

 Исі қазақтың көзі қарақтысы, көкірегі ояуы білетін, аруағын 
құрметтейтін Осекеңе Алматының басшыларынан бастап, үкіметке дейін 
20 жыл жазып жүріп, «2-Шаңырақтан» көше атын әрең алдық. Республика 
қуыршақ театрының ұжымымен келісе отырып, театрға атын қоюды 
сұрағанымыздан дәнеңе шықпады.Қажет еткен құжаттарды пәленшекеңнің 
нұсқауымен түгленшекеңе, түгленшекеңнің нұсқауымен пәленшекеңе 
апарумен Нұрсұлу талай бәтіңкені тоздырып тынды... Өзі жоқ Осекеңнің 
екінші өмір жолы әзірше осындай. Айтылған мәселе атаулыны уақтылы 
шешуі парыз мекемелердің басшылары Осекең өзі барда силаған күлкіден 
түйілген ішектерін күні бүгінге дейін жаза алмай қор болып жүр-ау деймін...

Менің жасым елуге толған күні Осекең: «Бұл – саған берген құрмет 
грамотам!» деп мәз болып тұрып ұсынған өлең-хаты мынау еді:

 «Ой, сұмдық-ай, Ғаббас та
 Келеді екен Елуге,
 Болмайды сені телуге.
 «Келдім, - дейсің, - Елуге»,
 Бола ма соған сенуге?!
 Дегенменен, түбінде
 Жет Жамбылдың жасына, 
 Осы түссін басыңа!
 Ал енді сол жүзге дейін
 Басыңды бір де қасыма!»
Қасымау қайда, Осеке! Сенің көрмегеніңе шүкіршілік бүгінгі заманның 

жыртық-тесігін түгендесумен, әсірепысықтардыңбәтуәсіздігін беттеріне 
баса сұрақ қоюмен, ешқайсысынан жауап неге келмейтініне дал ұрумен 
қаси-қаси басым таз болуға айналды!

Ғаббас ҚАБЫШҰЛЫ.

уылымыз шағын болса да тұрғындар �нер десе ішкен асын жерге қойып, 
клубқа қарай ағылады. Клубта мереке сайын ауыл айтқыштарының 
ұйымдастыруымен кішігірім «тамашалар» болып тұрады. Жұрт сол 
күні тайлы-таяғымен осында ағылады. Үйлерінде ешкім қалмайды. 
Үйлерінде қалатыны тек ауыл әкімі мен мектеп директоры және олардың 
к�мекшілері. Япыр-ай, оларды алтын берсең де, трактормен сүйресең де 
клубқа қарай аяқ баспайды. Әрине, кейде клубқа елден бұрын келеді. 

Егер, аудан әкімі жиналыс �ткіземін десе... Қысқасы мәдени шараларға бармайды, 
бірақ той-садақалардан бір елі қалмайды. 

Клуб меңгерушісі Қауғабай ауылда бір жаңалық ашты. 8-ші Наурыз әйелдер 
мерекесіне арнап, келіншектер арасында «Қатындар сайысын» ұйымдастырды. Дүбірлеген 
ауыл үшін жаңалық болғанымен, мұндай сайыстардың неше түрлері қалалық жерлерде 
модаға айналуда. Жартылай жалаңаш қыздардың бөкесін тамашалауға ауыл басшылары 
асықты. Сыпайылап айтқанда «келіншектер сайысына» іріктелу жұмысы селолық клубта 
таңертеңнен кеш батқанға дейін  жүріп жатты. Ұйымдастыру төрағасы болып ауыл әкімі 
Талтаңбай бекіді. Басты жүлде – семіз, қашпаған қашар. Үміткерлер көп. Ауылдың салпы 
- етек әйелдері қағазға өмірбаяндарын жазып, тізімге жазылып жатыр. Бұл бір қызық 
мәдени шара болды. Екі – үш адам бас қоса қалса «кімнің әйелі – ауыл миссі» болатыны. 
Еркектер жағы елеңдеп жүр. Қауғабай ең соңғы 101-ші етіп, сиыршы Мылтықбайдың әйелі 
Тойдықты тіркеді.

Көрші ауылдан ат шаптырып келген екі қойшының әйелі тізімге іліге алмай кеш 
қалып, ренжіп кейін қайтты. Ия, үміткерлер көп. Сайысқа бес ару келіншек қатысуы тиіс. 
Ал, енді барлық шатақ осыдан басталды. Ұйымдастыру төрағасы Талтаңбай Қауғабайды 
шақырып алып, алдын-ала өзі іріктеген бес келіншектің тізімін берді. Бірінші болып 
өз әйелі Меңсұлу тұр. Рас, бетінде тостағандай меңі бар. Реңі де жаман емес, тек үрген 
шардай томпиғаны болмаса. Екінші қатарға ауылдың бас есепшісі Қасқырбайдың 
әйелі Бөксегүл жазылыпты. Енді оның отырса тұруы, тұрса отыруы қиын адам. Үшіншісі 
– ауылдық учаскелік милицияның әйелі Қоянгүл. Аты өзіне сай, өз көлеңкесінен өзі 
қорқады. Бірақ байынан қорықпайды. Мектеп директорының алпамсадай алып қатыны 
Тауықбике төртінші қатарда, ал Қауғабайдың фигурный әйелі Оқтаугүл бесінші қатара тұр. 
Осы тізімдер барлық тур бойы орындарын ауыстырмау керек деп, Талтаңбай столды бір-
ақ ұрды. Әлбетте, Қауғабай жасалған тізім туралы бірдеңе айтқысы келіп еді, тілін тістеп 
қалды. Тізімді алып клубқа қарай жөнелді. 

Толы халық қол шапалақтап аруларды күтіп отыр. Далада ұрыс-керіс те  болып жатыр. 
- Менің әйелім қандай,- дейді біреуі.

- Бес бала тапқан мектеп директорының қатынынан қандай мисс шығады,- дейді  енді 
біреуі.

- Бүгінде шындық жоқ бәрі мафия, деп бір апамыз дауыс етті. Сахнаға сайысты 
жүргізуге клубтың меңгерушісі Қауғабайдың өзі шықты. 

- Құрметті ауыл тұрғындары, бүгін әйелдер мерекесіне арналған «келіншектер 
сайысын» бастағалы тұрмыз. Ауру келіншек, а-а-а, кешіріңіздер, Ару келіншек «Ауыл 
Аруы» атанады. Бірінші тур «Өсек сайысы» ал, бәріміз қол шапалақтап аруларды қарсы 
алайық. 

Аяқтарын сылтып басып, майысып, ауылдағы бес мықтының әйелдері ортаға шықты. 
Ойпырмай, киім мен бояу дегенің адамды танымастай етіп өзгертіп жібереді екен-ау. Залда 
отырған ерлері шатастырып алды.

- Ал, қымбатты да, сымбатты да ауылдың падишалары, бірінші өсек сайысы, қане кім 
қандай свежий өсектер айтады екен? – деді жүргізуші.

Өсек дегенің олар үшін қиын шаруа болып па, бірінші болып мектеп директорының 
әйелі Тауықбике жауап берді.

- Ауыл әкімі, ана отырған 
Талтаңбай көп ұзамай аудан әкімі 
болатын көрінеді.

- Айтқаның келсін, - деп залдағы 
күйеуі Қасқырбай дауысын байқамай 
қатты шығарып қалды. Талтаңбай 
танауын таңқитып, қарнын сипап мәз. 
Мына өсек көңіліне майдай жағып 
кетті.

- Жақында ауыл басшымыз ұлды 
болатын сияқты, деп, бас есепшінің 
қатыны Бөксегүл бөсіп қалды.

Татаңбайдың әйелі Меңсұлу 
шошып кетті. Аяғы ауыр емес екені 
өзіне мәлім. Ал, Бөксегүлдің айтқан 
өсектері ылғи да дәл келеді. Ол қате 
айтпайды. Ожырайып залдағы байына 
қарады. Талтекең тауы шағылып 
төмен қарап отыр екен. Есепшінің 
әйелі шамасы бар шындықты ортаға 
жайып салды. Оның кездесіп жүрген 
көңілдесі бар екені өтірік емес-ті.

Үшінші болып жауап беруге 
микрофонға ауыл әкімінің әйелі 
Меңсұлу жақындады.

- Ауылға ақыр заман келеді, - деді. 
Көрермендер шошып кетті. Бәрінен бұрын байы Талтаңбай қорқып отыр. Бұл өсек 

емес. Тікелей манағы Бөксегүлдің өсегінен кейінгі қайтарып отырған жауабы, яғни үйге 
барған соң, ақырзаманды туғызамын деген сөзі. Көрермендер түкке түсінбей мәз.

Кезек келгенде мұндай да болады екен, клубтың меңгерушісі Қауғабайдың әйелі 
Оқтаугүл мен учаскелік милицияның келіншегі Қоянгүл жұрт алдында өсек айта алмай 
масқарасы шығып, телміріп тұрып қалды.

- Құрметті арулар, берген жауаптарыңызға ризамыз, келесі сайыс «мақал – мәтел» 
айту. Қане, кім бірінші айтады екен,- деп Қауғабай әйеліне ала көзімен қарап қойды. 
Әншейінде үйде дастархан басында аузы-аузына жұқпайтын Қоянгүл сазарып үнсіз тұр. 
Тағы да алғашқы жауапты мектеп директорының әйелі Тауықбике айтты:

- Менің мәтелім мынау, «Байлығын көріп қызын ал, парасын алып жұмысқа ал»  қалай 
жарай ма? – деді.

- «Бөліп жегенше, тығып же», - деп Меңсұлу жеңгеміз қаттырақ қойып қалды. Залдағы 
біреулер: «-Немене, қанша жесеңдер де, қарындарың тоймай ма?» - деді. Қайдағы бір 
мақалды тауып айтқанына Талтаңбайы ызаланып, аяғымен еденді бір соқты. Келесі сөзді 
Бөксегүл алды.

- «Берсе сұрап ал, бермесе ұрлап ал»,  - деп еді, тағы да көрермен қауым шулап кетті. 
«Байыңның еңбек ақымыздан тиындап ұрлап ақ «Волга» көлігін мінгендерің аз ба?» 

- деп бір апамыз айқайлап жіберді. Мұның мақалы да залдағы жанкүйер болып отырған 
байы, ауылдың бас есепшісі Қасқырбайға жақпай қалды. Ернін тістеп, қарнын сипады.

- «Жылы-жылы сөйлесең зымиян әйел көрпенің астынан шығады», - деп Қоянгүл 
жымиды. 

Ал, Оқтаугүл әдетінше қаққан қазықтай қатты да қалды. Не өсек айта алмады, не  
мақал-мәтелге шорқақ. Қауғабай басы қауқайып микрофонды тісімен қырш-қырш 
тістегісі келіп тұр. Тұла бойын ыза кернеп барады. Дырдай мәдениет үйі директорының 
әйелі аузынан бір ауыз сөз шықпай, сүмірейіп әлі үнсіз.

- Тамаша, қандай тамаша, енді соңғы сайыс ол кім қалай армандайды екен, соны 
білсек дейміз, - Қауғабай амалсыздан көзін күлімдетіп, езулерін керіп қойды.

Бұл жолы бірінші болып Меңсұлу жеңгеміз шықты.
- Арманым – «Ай десе ауызы, күн десе көзі бар, бұлшық еттері буылтық-буылтық 

бизнесмен жігіт», - деді. 
Талтаңбай орындығынан ұшып тұрып қайта отырды. Қапелімде ықылық атты. «Бұлай 

болғанда конкурсқа қатыстырып нем бар еді», - деп ішінен күйіп, маңдайынан мұздай тер 
шықты. Екінші кезекте Бөксегүл сөйледі.

- Жүйрік иномарка машина... – Күйеуі үйдегі «Волга» мінгенің аз ба дегендей көзін 
алартты.

- Алтын жүзік, бриллиант сырға, - деп Тауықбике залдағы байына қарады. Мектеп 
директоры қызара бөртіп қабырғаға қарады. Төртінші болып Қоянгүл сайрады:

- Менің арманым, ресторан, бар, кафе, - деді. Ол не айтса да сескеніп тұрған жоқ. 
Күйеуі залда емес, сырта ауылдың ішкіштерін тәртіпке салып жүр. 

- Ал, менің арманым, - деді, әу бастан үні шықпай жүрген Оқтаугүл. – қонақ үйі, жылы 
құстөсек, доллар, - дей бергенде жүргізуші Қауғабайдың қолындағы микрофоны жерге 
түсіп кетті. «-Өзіме де сол керек, «Келіншектер сайысын» бастап,  өткізейік деген мен едім, 
енді қайттым, толы жұрттың алдында масқара болдым-ау», - деп ұялса да, басшыларға 
сыр білдірмей күле берді, күле берді. Көзінен жас парлады. Күлгеннен емес, күйінгеннен 
шықты. 

Бірінші орынды яғни, қашпаған қашарды Талтаңбайдың әйелі Меңсұлу алып, «Ауыл 
Аруы» атанды. Қалғандары соған мәз болды. Екінші орында «Ауыл өсекшісі» атанған 
бас есепшінің қатыны Бөксегүл иеленді. «Көрермендердің сүйіктісі» болып үшінші 
орынды мектеп директорыныі әйелі Тауықбике алды. Учаскелік милицияның келіншегі 
«Қайыстай қара қатын» деген атаққа ие болды. Ол оған риза емес. Бұл атақты Бөксегүл 
жеңгемізге беруі керек еді. Ал енді ең соңғы орында «Үндемес» атағын Қауғабайдың 
Оқтаугүліне берді. Ия, бәрі Талтакеңнің жасаған сценарииі бойынша керемет өтті. Бірақ, 
халық тарқағаннан кейін, клубтың артында екі әйел жекпе-жекке  шығып, шаштасты. Олар 
Меңсұлу мен Бөксегүл жеңгеміз еді. Бастары қосылса осылай төбелесетін әдеттірі.  Ауыл 
әкімі мен бас есепші қатындарының арасына арашаға түсе алмады. Әр кез Бөксегүлдің 
жеңіп кететіні де өтірік емес. Жұбайларының бастары піспесе де екеуі тату, жан достар. 
Бірақ, әлі күнге дейін әйелдерінің бір-бірімен неге келісе алмайтынына түсінбей-ақ 
қойды. Жалпы ауылдағы арулар сайысы қатып өтті.

     
ҚОЯНҒА  АЙНАЛҒАН  ҚОЙ

Бұл қызық оқиға осыдан тура он екі жыл бұрын 1999 жылы, ақпан айында болған еді. 
Келер жыл қоян жылы болған соң, қайтадан есіме түсті. Оқырманға сол қалпында жазуды 
жөн көрдім. «Тамаша» ойын-сауық отауының кезекті жаңа жылдық  бағдарламасына 
қатысып Ақтөбеге қарай қайтып келе жатқан едік...

Алматы қаласынан шыққан жүйрік поезд түн алқымында Шалқар қаласына 
аялдағанды.

- Ет алыңдар, ет, ет.., бүгін ғана сойылған, свежий, - деп вагонға екі жігіт ербең етіп 
кіріп келді. Енді ғана көзі ілініп бара жатқан Бәкең төсектен атып тұрды. Бәкең дегенім – 
Бақыт Аитова. Мұны Ақтөбе түгілі бүкіл Қазақстан жері беске біледі. Ол әйгілі «Тамаша» 
ойын-сауық отауының бастапқы жұлдыздарының бірі. Халық әртісі Құдайберген 
Сұлтанбаевпен бірге сахнада ойнады. Айыбы қызыл көрсе қырғидай тиеді. Бір күн ет 
жемесе тісі қышиды. Алматыдан шыққаннан бері «ет, ет керек»-деп, станция сайын 
шапқылады да жүрді. Тап қазір іздегені алдында тұр.

- Қаншадан? – деп, Бақыт сойылған ірілеу қойға көзін тікті.
- Бір мың сегіз жүз теңге, алсаңыз түсіріп береміз...
Сол жылдары еттің бағасы осындай болатын. Қазір бір қой он сегіз мыңнан асып 

жығылады. Екі жігіт қолдарын ысқылап, жылтыңдап тұр. Сеп-семіз қой, өзі үлкендігі 
бұзаудай, бірақ бағасы арзан-ақ. Аязға сіресіп қатып қалған. Арзан етке біз де таң 
қалдық. Шамасы, Шалқарда әлі мал азаймаған болды ғой...

Бақыт ұзақ саудаласпады. Әлгі көзі түскен ірі қойды сатып алды. Қуанышында шек 
жоқ, семіз қойын мақтанып ұзақ әңгімеледі.

-Жар етін мамамның үйіне беремін,- дейді, үйге бара сала қуырдақ пісіремін, ет қосып 
самса жасаймын... Ұйықтағалы жатқан бәріміздің асқазанымызды шұрылдатты. Сөйтіп, 
сөйлеп жатып көзіміз ілініп кетіпті. Купенің ішінде ауа жоқ. Төрт адамның ыстық демі тағы 
бар. Түнімен түсіме ет кіріп шықты. 

Таңертең жолсерік Ақтөбеге келгенімізді айтып, есік қақты. Ұшып-ұшып тұрдық. 
Киімдерімізді киіп заттарымызды реттедік. Бір кезде:

- Ойбай, ойбай - деп Бақыт бақырып жіберді. Ащы шыққан дауысына вагондағы өзге 
жолаушылар да елең ете 
қалды. 

- Бері келіңіздер, 
мында құбыжық жатыр, 
құтқарыңдар...

Алмадай бадырақ көзі 
қарбыздай болды. Әйтеуір, 
үрейі қатты. Бәрімізде 
сескеніп қалдық. Түнде 
ол жерде құбыжық емес, 
семіз қой жатқанын көзіміз 
көрді. Еңкейіп әлгіні 
орындықтың астынан 
сүйреп алып шықсам, о 
тоба, құбыжық емес, қоянға 
ұқсайды. Қызыл шақа бірдеңе жатыр. Қой қайда, бұл қалай? – деп бәріміз таң қалдық. 
Шалқардағы қой сатқан жігіттер көз байлаушылар болғаны ма?... Жо-жоқ, байласа бір 
адамның, Бақыттың көзін байлаған шығар, қалғанымыз не көрдік сонда? Иығымызды 
меңзеп бір-бірімізге қарап тұрғанда, айқайға жиналған жолаушылардың бірі былай деді:

- Ай, аңқауларым-ай, бұл құбыжық та, қоян да емес, кәдімгі көтерем арық қой, ауырып 
өлді ме, арам өлді ме, оны ешкім білмейді.

- Аға, сіз не айтып тұрсыз, түнде...
- Түнде бұл қойларды мен де көрдім. Жарайды, сендерге семіз қойдың құпиясын 

ашайын, оңай ақша табу үшін олар кез-келген арық қойды әдемілеп сояды да, кәдімгі жел 
үрлейтін түтікпен (насос) қойды әр жерінен еттің арасынан доп үргендей үреді. Қойдың 
көлемі ұлғайғаннан кейін сол қалпында аязға қатырады.

- Содан семіз қой шыға ма?- деп, Бақыт таңданып тұр. 
- Жоқ, қызым, әлі ерте, әрі қарай тыңда, жаңағы аязға қатыралған қойға сиырдың іш 

майын отқа шыжғырып, іші-сыртын маймен сылайды. Май аязға тоңдап, аппақ болып етке 
жабысады.

- Енді семіз қой дайын болды ма?
Бақыт жалма-жан қаламсабын алып, дайындалу әдісін қойын дәптеріне жазып жатыр.
- Ия, семіз қойдың бейнесі, түп-нұсқасы осылай жасалады. Ал, мына қойдың жылы 

вагонда майы еріп, желі шығып кеткен, бар құпиясы осы.
Біреулер Бәкеңді «қойың қоян жылы қоянға айналған ғой» - деп әзілдеп, жұбатып 

жатыр.  Амал қанша, жұдырықтай қой да бір кәдеге жарар...

А

Шона Смаханұлы атындағы әдеби байқаудың бас жүлдегері,  
«Қазақ әдебиеті» газетінің лауреаты, «Ара» газетінің арнаулы тілшісі, 
к�рнекті жазушы-сықақшы Мұхтар ШЕРІММЕН сәті түскен сұхбат.

  – Кешегі сайлаудан көп ой түйгеніңіз анық. Яғни, саяси 
сатираларыңыздың қатары толыға түсетін болар.  Бір үміткердің «Бәрі уәде 
береді, ал мен орындаймын!», деген ұранын оқып, сатираға сұранып тұр-ау 
деп ойлаған едік. Дауыс беруге бара жатып немесе үгіт-насихаттарды көріп-
естіп жүріп не аңғардыңыз?  

 –Шынында, «шыңғырып» айтатын кез келді. «Жарық дүниенің қызығы 
– свет қой!» деген екен жарықсыз қалған ауылдың бір тұрғыны. Сол 
айтпақшы,  мына дүниенің қызығы– депутат болу ма деп қалдым. Өйткені 
жапырақтай жас та, кәрі емендей қартаң да , әртіс дейсіз бе, боксшы 
дейсіз бе, бәрінің депутат болғысы келді.  Біздің ОҚО-да жасы алпыстан 
асқан қария да қолын созыпты. Мұның бәрі әрине, саяси сатираға сұранып 
тұр. Оны айтасыз, Арыс қаласындағы сайлаудың сиқын айтсаңызшы! 
Мансапқа таласу, астыртын аяқтан шалу сияқты халықаралық жарыс өтер 
болса, біздің қазекем бас жүлдені алар еді! Ішек -сілем қатып күлгенім 
де болды! Ия, осы сайлауда... Күле-күле көйлегім жыртыла жаздады, бір 
үміткер теледидерден сөйлеп тұр. Жас жігіт. Депутат болғысы келеді. 
Болсын. Бірақ қала тұрғындардың үйлері қызыл сызық үстіне түскен болса, 
«соларды қорғаймын» дегені қытығымды келтірді.Заңға қарсы келген жігіт 
депутат болды ма, болмады ма, хабарым жоқ, менің түйгенім – осындай ойы 
саяз, қиялы қырық милиметр ғана жігіттер де мансап қуады екен-ау... Бір 
байқағаным, депутаттықтың дәмін жалап көргендер екінші, үшінші мәрте 
жалағысы келеді, «бақтары»  «лаулап»  жанып жатыр. Солар шын мәнінде 
халықтың қалаулысы ма екен? Шіреніп жүріп, шылым шеккендеріне мәз...

 – Сатираны  кемшiлiктi жазатын оппозициялық жанр деп жатады. 
Алайда, қазiргi әзiл-сықақ театрларының қойылымдарында оппозициялық 
дейтіндей ештеңе жоқ секілді. Арзан да мағынасыз, тұрмыстық әзілдер 
басым. Бұл театрлардың сатириктермен байланысының жоқтығын білдіре 
ме әлде сахнаға лайық сатираның жоқтығынан ба?  

 –Осы сұрақ «семіріп» кетті. Бәрінің қоятын сұрақтары осы. Бұл 
сұрақты қоймаса, тағы болмайды. Көзге «мен мұндалап» тұрған соң, 
айтады да. Қазіргі әзіл-сықақ театрлары  майда-шүйде сататын базарларды 
көзге елестетеді. Классик сатириктерді оқымайды, оларды білмейді де. 
Сауатсыз. Білетіндерінің өзі Түрік классигі Әзиз Несиннен қайтады. Соны 
айтса, керемет «білімдар» бола қалады. Көне Рим сатиригі  Луцилиді 
білмейді.  Эзоп мысалдарының өзі неге тұрады?  Өз басым Хелен Филдингтің  
«Бриджит Джонстың күнделігін» екі мәрте тамсанып оқып шықтым. Антон 
Чеховтың «Хамелеоны» қандай? Абай сатираларын айтсаңызшы!  Мұндағы 
айтпағым кітаптан болсын, интернеттен болсын, сатира классиктерін 
оқысаңыз, ой санаңыз жаңарады, қиялыңызға қиял қосады, қысқасы,  
«сатира салатын» дайындайсыз.  Сонда ғана өзіміздегі кемшіліктердің  
«дөкейін»  нысанаға алып жазуға болады. Майын тамызып, қышқылын 
ағызып. Әзіл-сықақ театрлары саяси тақырыптарға барғысы келмейді. 
Біріншіден  –көрерменді күлдіре алмайды, екіншіден –биліктен қорқады. 
Жалдайтын сарайларға жолатпауы, салықтың  ыстық сорпасына батырып 
жіберуі мүмкін.  Олар үшін қатын-қалаштың тақырыбы жеңіл,әрі күлдіргі.  
Кейінгі кезде жарқ ете қалған Тұрсынбек Қабатовтың  «Әзіл әлемі» де 
әлсіреп барады. Кезінде Тұрсынбек інім туралы таңдайымды тақылдатып, 
мадақтау мақала да жазғанмын. Қуанған едім. Бірақ қазір «Әзіл әлемін» 
ұстап тұрған үш адам ғана бар. Олар: Тұрсынбек Қабатов, сосын «автомат» 
жігіт Қанат, сосын «ит-күшік» жігіт. Болды, Басқалары далбаса! Не айтып, не 

«�ТІРІК МҮЛ	ЙІМСІП ЖАЗҒАНДЫ 
ЖЕК К�РЕМІН...»
қойғандарын өздері де білмейді. Ана бір пәкене бойлы,  Қанатқа еліктейтін 
Арман Жанәбіловті сахнадан жетелеп шығарып, құдалыққа асаба ете салу 
керек сияқты. Үйлену туралы монологынан қашып кеттім. Сосын Медет 
Досқанаевтің өрт сөндірушілер, өрт сөндіру ережелері туралы айтқан 
монологына күлгендеріңіз бар ма?  Сол да әзіл ме? Әңгіме ғой, жәй әшейін. 
Міне, Тұрсынбек інімнің бір қателігі сол – сатираны сараптай білмейді. 
Сатириктермен байланыспайды. Сатириктерді «менсінбейтіндер» жалғыз 
Қабатов қана емес, шаршап жүрген  «Шаншарың» да, «Шымкент Шоуың» 
да, басқалары да жетіп артылады. Қазір оларға жазғың да келмейді. Не 
үшін жазамыз? Еңбегіңді бағалап, қаламақы бере ме екен?  Одан да тегін 
анекдоттардан қойыртпақ қойылым жасағандары «жүректеріне» жақын.  
«Тамаша» талып қалды, «Бауыржан шоу» қайтыс болып кетті, «Шаншар 
шаршады» деп те жаздым.  Шындықты айтсаң, шырайың кіреді. Өтірік 
мүләйімсіп жазғанды жек көремін. Олардан гөрі Ақтөбенің  «Екі езуі» мен 
Шымкенттегі сатира театрында ізденіс, ілгерілеу бар.

 –Кеңес дәуірінде сарапшылар, ақылдастар алқасы деген сиқты...
 –Емеурініңді түсіндім. Меніңше, сол үрдісті «үтіктеп» жібергеніміз 

болмады. Қайта жаңғырту керек. Бүгінгі заманға лайықтап. Әзіл-сықақ 
театрларының қоғамдық сарапшылары болса, дүмбілез дүниелер ысырылып 
қалар еді. Өздерін сатирикпін деп есептейтін халтурщиктердің кітаптары 
жақсара түсер ме еді? Тым болмағанда, өздері ұялмайтындарды ұялтып, 
тегін ақыл айтар ма еді? Өздерін  классик санайтындар сарапшылардан да 
қорқады. Бастарынан сөз асырғылары келмейді. Өздерін білімдар санайды. 
Ал, нәтижесінде көрермен қара көже ішіп отырады.

 – Бiзде неге Ресейдегiдей Задорнов, Петросян сияқты монолог оқитын 
сатириктер жоқ? 

 –Себебі, бір өзі жалықтырмайтын әртістер жоқ бізде. Жоғарыда 
айттым, сатириктермен «ағайын» болғысы келмейді. Олардың жазғандарын 
жаратпаса да, өңдеп, әрлендіре  білмейді. Қысқасы, көтере алмайтын 
шоқпарды беліне байлағысы келмейтіндерін құптаймын.

-- Жуырда жазушы Зейнеп Ахметова   елді күлдіремін деп талай нәрсені 
бүлдіріп жүрген әртіс еркектерді қатаң сынға алды. Сіз де кезінде әзіл-
сықақ театрларына сын айттыңыз, тыңдар құлақ табылды ма? Мүмкін, бұл 
театрда әйел-қыздардың жетіспеуінен туындаған жағдай шығар? 

 – Әйел ролін еркек әртістер орындағанда, алдымен  «әйелше» 
киінгенімен күлдіремін деп ойлайды. Бұл  қате пікір. Ілгеріде орыс әртістері 
бастарына орамал тартып алып, «кемпірлер» ролін тамаша ойнап берді емес 
пе? Ал, біздің жігіттер Мәскеуге барып, операция жасатып, әйелге айналған 
албастыларша  киініп шыға келеді!  Қазақша айтсақ, «қатын» болады... 
Кеуделерін томпитады, парик киеді.  Алғашқы кезде көрерменді күлдірген 
де шығар, бүгінде жүрек айнытады. Қазақ қыздарын, қазақ аналарын дәл 
осындай масқаралаудың, келемеждеудің, кемсітудің бұдан озық үлгісі жоқ 
шығар? Зейнеп Ахметова апамыз «Шаншарды» шалқасынан түсірді. Дұрыс 
айтты. Жұлдызай сияқты әртістер бар ғой, солардың қатарын көбейту керек.

-- КВН-ның қазақшасын қарап жүрсіз бе, көңіліңіз тола ма? Сатиралық 
театрлардың көбейгеніне қалай қарайсыз? 

 –Қарағым да келмейді. КВН–
ді айтамын.  Өздеріне өздері 
күліп жүрген бейбақтар ғой...  
Ал, сатиралық театрлардың 
көбейгені, жарқырап көріне білсе 
, әрине жақсы. Театр –отбасыны 
асыраудың бір жолы, шоу бизнес. 
Сосын ғой, жастардың шетінен 
дарындарын  қарынға айырбастап, 
әзілкеш әртіс немесе әнші 
болып, «жұлдызға» айналғысы 
келетіндері... Баяғыда жастар 
жазушыларды құрметтейтін. 
Қазір әншілерді,  «алқаш» 
әншісымақтарды, әртістерді  
құрметтейді. Бәрі ақша үшін! Байып қалғысы келеді. Байысын, бірақ 
көрермен көңілін кедейлендірмесін.

 – www.kulki.jimdo.com сайтыңыз «сайрап» тұр, театрлар үшін 
қажетті қазына дерлік. Оқырмандарыңыз көп, ал шығармаларыңызды 
«пайдаланушылар» ше?  

 –Сайтымнан  рұхсат сұрап, қажетіне жаратып жатқандар да бар. Ал 
театрлардан «Екі езу»-дің басшысы Нұрлыбек Жұбатқан інім сықылықтай 
сұрап, жиі пайдаланады. Ал, интернетті иіскемейтіндерге таң қалмаймын.

 –  «Араны» қайта «ұшырып», «реанимацияда» жатқан фельетон 
жанрын «палатаға» ауыстырып, тіпті сауықтырып» жібердіңіздер. Тағы да 
өз сөзіңізбен айтсақ, жемқорлар, парақорлар туралы нақты фактілерге 
суарылған от фельетондар жарқырай шығып келеді. Бірақ, «сол – 
фельетонға шенеуніктер шляпасын да шешпейді». Неге? 

 –Расында «Ара» жарқырай көрініп келеді. «Араны» оқитындар да көп 
екен. Фельетондар «бомба» болып жарылып жатыр. Бірақ «ойбай-и...» 
деп селк еткен шенеуніктерді көрмедім. Неге? Неге деріңіз бар ма, баяғы 
кеңес дәуіріндегідей  қабағы қатал партия жоқ... Заман өзгерді. Бір 
есептен бұған ренжуге де болмайды. Ендігі біздің қызметіміз – өзгелерді 
ойландыру, «Әне, көрдіңіз бе? Не болды енді? Сіз де ойланыңыз!» деген 
емеурін білдіру, жемқорлықтың жолын  сатиралық насихат арқылы кесіп 
тастау болып табылады.

–Өміріңізде алданып көрдіңіз бе?
–Мен ғана ма екенмін? Бүгінде халықты аямай алдайтын құрылыс 

компаниялары көбейді. Алдайды да қашады. Ақшасын жинап алып, шетел 
асып кеткендері де бар! «Заманауй» Алдаркөселер! Депутаттардың да 
халықта алдап қоятыны бар. Уәдені үйіп-төгіп... Әкімдер де алдайды, тіпті 
үкімет те алдайды...  Анау да, мынау да алдайды! Алданған өмір әйтеуір... 
Тек күлкіміз тиылмасын деңіз!

–Әңгімеңізге рахмет, Мұха!

Еркін ДОСЫМБАЙ

РЕСПУБЛИКАЛЫҚ ӘДЕБИЕТ, МӘДЕНИЕТ ЖӘНЕ ӨНЕР ГАЗЕТI

Алматы облысы, Талғар ауданында тұратын ардақты ана, аяулы 
жар, немерелеріне мейірім шуағын т�ккен ақ жаулықты әже 
Гүлпаршын Жолдасқызы ертең  66 жасқа толады.  

Әулетіміздің құт-берекесі – асыл Анамызға зор денсаулық, қажымас 
қайрат тілей отырып, қамқор әкеміз Мұратбай Ходжаниязұлымен бірге 
бақытты таңдарды бірге күтіп алып, ұрпағының қызығына тоймай жүре 
берсін демекпіз. Перзент үшін ең басты мереке – ата-ананың туған күні. 
Жырдан таққан алқамызды қабыл алыңыз, АНА! 

Анашым, айналайын атыңыздан,
Айнымас, асыл туған затыңыздан.
Бүгінгі  шаттығымыз құтты болсын,
Айтамыз ізгі тілек жалпымыздан.

Мәпелеп өсірдіңіз бізді әлдилеп, 
От басын береке мен сәнге бөлеп. 
Асқар тау – әкемізбен қол ұстасып,
Жүзе бер айдыныңды сен дөңгелеп.

Бес қызыңыз – бес өрген бұрымыңыз,
Біздермен берік әркез тұғырыңыз.
Анашым, жүзіңізге шуақ тұнып, 
Ұзақ болсын алдағы ғұмырыңыз! 

Шын жүректен тілек білдіруші: отағасы Мұратбай,  қыздары:  
Жанна, Айша, Фатима, Гульмира,  Эльмира Ерниязовалар.  

Соңы. Басы 1 -бетте

Арнайы шақырылған қонақтар үшін барша театр әртістерінің 
қатысуымен  �нер жарысынан кейін кешкісін «Поэзия түні»  және 
«Музыка түні» атты шаралар  арнайы ұйымдастырылды. 

Қазылар алқасына төрағалық жасағандар: КСРО және Қазақстанның 
Халық артисі, Мемлекеттік сыйлықтарының лауреаты, «Отан», «Құрмет» 
ордендерінің иегері Асанәлі Әшімов, құрамында Қазақстанның халық 
артисі, тәуелсіз «Платиналы Тарлан» сыйлығының лауреаты, «Парасат» 
орденінің иегері, профессор Есмұқан Обаев, Қырғызстанның еңбек 
сіңірген артисі, Халықаралық Ш.Айтматов клубының вице-президенті 
Бусурман Одуракаев, әдебиетші, сыншы, профессор, Қ.Ясауи атындағы 
ХҚТУ-і жанындағы Түркология ғылыми-зерттеу институтының директоры 
Құлбек Ергөбек, жазушы-драматург, Қазақстанның еңбек сіңірген 
қайраткері, «Құрмет», «Парасат» ордендерінің иегері, Халықаралық «Алаш» 
сыйлығының лауреаты Мархабат Байғұт, жазушы-драматург, Қазақстанның 
еңбек сіңірген қайраткері, Германиядағы Қазақтар қауымдастығының 
төрағасы Сүлеймен Шадкам,  белгілі жазушы, Қазақстан жазушылары мен 
журналистер одағының мүшесі, «Қазақ әдебиеті» газетінің бас редакторы 
Жұмабай Шаштайұлы. 

9 сәуір күні облыстық театр фестивалінің жабылу рәсімі өтті. Айтулы 
өнер додасының  «күнәһары»  – соқталы шығармаларымен халқымыздың 
рухын көтерген талантты қаламгер Рахымжан Отарбаев оңтүстік халқына 
деген ыстық ілтипатын іркіп қала алмады.

Қадірлі әріптестер! Мынау үш күн бойы өнер  тойы болды. Жалғыз 

ИСІ �АЗА�ТЫ� АТ БАЙЛАР АЛТЫН �АЗЫ�Ы – О�Т�СТІК
сегіз бірдей театрымен мақтана алады 

ағаларым да қоса қиналды... Менің қиналғаным – жеті бірдей шығармамды 
қойған жеті бірдей ұжымның бәрі мен үшін тең болды, артық-кемі жоқ 
тең. Біреу барлығынан береді дүнияны, біреу нарлығынан береді! Менің 
барлығымнан емес, Ақ Жайығымның нарлығынан бір көлік алып келіп, 
жетуіңізге бөле алмай қиналғанымды көрсеңіздер. Сондықтан ешкімді 
ренжіткім келмейді. Көлікті қайта мініп кеткелі тұрған жоқпын... (зал ду 
күлді). Ешкімді ренжітпей, «Қадірлі басым, қайратты жасым, айқаймен 
кетті, амал жоқ!» деген поэзия пайғамбары «Абай» операсы үшін жаңадан 
ашылған опера және балет театрына бас жүлде лайық деп білемін, – деген 
дарынды жазушы, драматург өзінің  арнайы жүлдесі – жеңіл көліктің кілтін 
облыстық опера және балет театрының директоры  Жәнібек Тағаевқа табыс 
етті. Бұл, шынында, әділ шешім болды. 

Ал  «Ең үздік қойылым» номинациясымен Ж.Шанин атындағы облыстық 
академиялық қазақ драма театры – «Бас» драмасы (1 000 000теңге); «Ең 

үздік режиссура» номинациясымен облыстық орыс драма театрының 
режиссері И.Вербицкий – «Двойник» трагикомедиясы (500 000 теңге); 
«Актерлық ансамбльдік тұтастық» номинациясымен облыстық әзіл-сықақ 
және сатира театры «Қараша қаздар қайтқанда» драмасы (500 000 теңге); 
«Патриотизмді үздік бейнелегені үшін» номинациясымен облыстық қуыршақ 
театры «Сағыныш шөбі» койылымы (300 000 теңге); «Тарихи тақырыпты 
үздік меңгергені үшін» номинациясымен Түркістан қаласының сазды-драма 
театры «Мұстафа Шоқай» драмасы (300 000 теңге); «Ең үздік ер адам» 
номинациясымен Қ.Жандарбеков атындағы Жетісай драма театрының 

менің емес, сіздердің тойларыңыз бұл. Осы той өтеді дегеннен Атырау 
халқы ерекше тебіренді.  Себебі Шымкенттің сегіз бірдей өнер ордасының 
жетеуі бір автордың шығармасын қойып жатса, одан асқан мәртебе 
бар ма?! Өткен жылы Атырауда халықаралық театр фестивалі өткенінен 
құлақтанған боларсыздар.  Сол фестивальға Оңтүстік Қазақстан облыстық 
мәдениет басқармасының басшысы Күлия Смайылханқызы АЙДАРБЕКОВА 
қатысып, бастан-аяқ болып: «Бұл бір жақсы бастама екен, оның жалғасын 
өз облысымда өткіземін», – деп шабыттана айтқан еді. Айналайын ел-
жұрт, оңтүстік етекті ел ғой, есті жұрт қой, соны тағы бір рет танытты осы 
жолы. Сол үшін басымды иемін! Театр мәртебесін, жалпы өнерді, мәдениетті 
биік көтеріп тұрған бұл салада менің екі пайғамбарым бар: Асекең мен 
Ес-ағам, олардың алдында да басымды ием!.. Халық қиналғанда Қаратау 
деді ғой. Кешегі 30-жылдардағы аштықта өзегі талған Арқаның бүкіл 
халқы оңтүстікке жетіп жығылды. Солар ел болды, ел қатарына қосылды. 
3 миллион халық болып отырсыздар.  Оңтүстік – исі қазақтың ат байлар 
алтын қазығы ғой! Жігіт пен жігіт тең болғанмен,  таланты тең болмайды, 
өнері тең болмайды, бағы тең болмайды. Соншама талантты ұжымды 
көрдім мен. Бір емес, жеті бірдей. Әр актер өзінің ішкі дайындығымен, ішкі 
монологымен әрбір образды алып шыққаны мені ерекше қуантты. Мен бір 
жаңалық ашқандай болдым, бұл жерде.  

Өнерді соншама құрметтейтін ел-жұртты көрдім.  Бақытты көрерменді 
көрдім, ендеше мен де бақытты екем!.. Мен қиналдым... Қазылық еткен 

бүгінгі мерейлі сәтте театр әртістері алдында егесіне табыс етті. 
Сол заманғы «тобық» ойыны туралы айта кететін болсақ, мұны кей жерде 
«Тобық», ал кей жерлерде «Есімде» деп атайды. Бірақ, сайып келгенде, 
бұлардың негізі бір арнаға келіп құяды. Ойынның мақсаты: есте мықтап 
ұстау, жаңылшақтыққа, ұмытшақтыққа жол бермеу. Мұны көбінесе ересек 
адамдар ойнайды, олар өзара уәделесіп бәс тігіседі. Ойынның мерзімі 
қысқа болса, тобықты қолға қысып жүруге, ал мерзімі ұзақ болса, қалтаға 
салып жүруге де болады. «Бұл екеуі кез келген уақытта жолыға қалса, 
бірінші ойыншы: «Есімде», – деп әңгімесін бастайды. «Есімде!» демесе, ол 
ұтылады. Ал екінші ойынша тобықты көрсетуге тиіс, егер тобықты көрсете 
алмаса, онда екінші ойыншы ұтылады. Ұтқан адам тиісті жүлде алады. Тобық 
ойыны, сонымен қатар, өте сақ болуды қажет етеді. Өйткені, қай уақытта, 
қай жерде болсын, тобықты сақтаған жақ оны бәс тігіскен кісіге көрсетуі 

қажет. Ешқайсысы жаңылмаса, ұмытпаса әрі сақ болса, ойын созыла береді, 
сөйтіп бірін-бірі жаңылдырып, қапыда қалдырғанша ойын тоқталмайды.
Міне, «Тобық» ойынында бәс тігіскен ағамыз танысынан жеңілгенін 
мойындап, әлгі апамызға сыйлық жасады. Құрмет пен қошеметке ие болған 
Асанәлі Әшімов ағамызға шапан жауып, ілтипатпен шығарып салдық. Бұл 
қуыршақ театрындағы керемет оқиға болды.

Облыстық қуыршақ театры «Театр көктемі – 2016» облыстық кәсіби театрлар 
фестивалінде Р.Отарбаевтың «Сағыныш шөбі» атты қойылымымен қатысып, 
жоғары деңгейде өнер көрсеткені үшін «Патриотизмді үздік бейнелегені 
үшін» номинациясы мен және  300 000 теңге ақшалай сыйлықтың  
сертификатын жеңіп алды.Сонымен қатар, театр ұжымы облыс әкімі Бейбіт 
Атамқұловтың «Халықаралық театр күні» мерекесіне орай алғыс хатымен 
марапатталды. Және облыстық мәдениет басқармасы басшысы Күлия 
Айдарбекованың алғыс хатымен театрдың көркемдік жетекшісі Антонина 
Малюченко мен режиссер Мақпал Назарбайқызы қуанышқа бөленді. 
Театр ұжымы фестивальге қатысып, жақсы өнер көрсеткені үшін  ҚР Театр 
Қайраткерлер Одағы ОҚО филиалының директоры В.И.Вербицкий театр 
ұжымына өзінің алғыс хатын табыстады.

актері С.Арипханов (200 000 теңге); «Ең үздік әйел адам» номинациясымен 
облыстық өзбек драма театрының актрисасы Д.Халметова (200 000 теңге); 
«Екінші пландағы ер адам» номинациясымен облыстық өзбек драма 
театрының актері Ұ.Насыров (100 000 теңге); «Екінші пландағы әйел адам» 
номинациясымен Ж.Шанин атындағы облыстық академиялық қазақ драма 
театрының актрисасы А.Нұртазина (100 000 теңге) марапатталды.

36 ЖЫЛ БҰРЫН ОЙНАЛҒАН «ТОБЫҚ» АСЕКЕҢЕ ТАБЫС ЕТІЛДІ    

Биылғы «Театр көктемі» фестивалі есте қаларлық жарқын сәттерімен есте 
қалатын болды. Мәселен, біздің қуыршақ театрында қонақта болған кезде 
Асанәлі Әшімов ағамыз 36 жыл бұрынғы танысын кездестірді. Кезінде 
Асанәлі ағамыз Оңтүстік өңірде қонақта болғанда танысына тобық берген 
екен, ал сол танысы жылдар бойы әлі күнге дейін тобықты сақтап келіп, 

ЌЎТТЫЌТАЙМЫЗ!

